
2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

O‘ZBEKISTON – BAA MUNOSABATLARINI YANADA RIVOJLANTIRISH MASALALARI 
VA XORIJIY HAMKORLAR BILAN INVESTITSIYA LOYIHALARINI 

AMALGA OSHIRISH ISTIQBOLLARI MUHOKAMA QILINDI
O‘zbekiston Respublikasi Prezidenti Shavkat Mirziyoyev Birlashgan Arab Amirliklari Prezidenti Shayx Muhammad bin Zoid Ol Nahayonning taklifiga binoan 30-noyabr – 

2-dekabr kunlari Birlashgan Millatlar Tashkilotining Iqlim o‘zgarishi masalalari bo‘yicha konferensiyasida ishtirok etish uchun ushbu mamlakatda bo‘ldi.

Davlatimiz rahbari Shavkat 
Mirziyoyev Dubay shahriga tashrifi 
davomida 2-dekabr kuni Birlashgan 
Arab Amirliklari Prezidenti Shayx 
Muhammad bin Zoid Ol Nahayon bilan 
uchrashuv o‘tkazdi.

Uchrashuvda Amirliklar tomonidan 
Vitse-prezident Shayx Mansur Ol 
Nahayon, Bosh vazir o‘rinbosari, ichki 
ishlar vaziri Shayx Sayf Ol Nahayon, 
energetika va infratuzilma vaziri 
Suhayl al-Mazruiy, sanoat va ilg‘or 
texnologiyalar vaziri, “COP28” sammiti 
prezidenti Sulton Ahmad al-Jobir ham 
qatnashdi.

Suhbat avvalida Prezidentimiz 
Amirliklar yetakchisi va do‘st xalqini 
Milliy bayrami bilan samimiy tabrikladi 
hamda iqlim o‘zgarishi bo‘yicha global 
sammit muvaffaqiyatli tashkil etilgani 
bilan qutladi.

Ikki tomonlama munosabatlarning 
dolzarb masalalari ko‘rib chiqildi. 
O‘zbekiston bilan Birlashgan Arab 
Amirliklari o‘rtasidagi ko‘p qirrali aloqalar 
barqaror va jadal rivojlanib borayotgani 
katta mamnuniyat bilan qayd etildi.

Yil boshidan buyon tovar ayirboshlash 
30 foizga oshdi, qo‘shma korxonalar 
va to‘g‘ridan-to‘g‘ri aviaqatnovlar soni 
ko‘paymoqda. Ikki mamlakat yetakchi 
kompaniyalari ishtirokidagi qo‘shma 
loyihalar portfeli 4 milliard dollarni 
tashkil etmoqda.

Faol muloqotni davom ettirish va 
bo‘lajak oliy darajadagi tadbirlarga 
puxta tayyorgarlik ko‘rish muhim ekani 
ta’kidlandi.

Amaliy hamkorlikni yanada 
kengaytirish va uni keng ko‘lamli 
strategik sheriklik darajasiga olib 
chiqishdan manfaatdorlik bildirildi.

O‘zbekiston Prezidenti tashrifning 
ishbilarmonlik tadbirlari doirasida 
Birlashgan Arab Amirliklari investitsiya 
vaziri, “ADQ” xoldingi bosh ijrochi 
direktori Muhammad Hasan al-Suvaydiy 
boshchiligidagi delegatsiyani, “Amea 
Power” kompaniyasi raisi Husayn 
Al-Novaysni, “SWS” kompaniyasi 
bosh ijrochi direktori Ahmad Al-
Shamsiyni, “Air Products” kompaniyasi 
boshqaruvi raisi Seyfi Gasemini, 
“Tadweer” kompaniyasi bosh ijrochi va 
boshqaruvchi direktori Ali al-Daheriyni 
qabul qildi.

Birlashgan Arab Amirliklari 
investitsiya vaziri, “ADQ” xoldingi bosh 
ijrochi direktori Muhammad Hasan al-
Suvaydiy boshchiligidagi delegatsiya 
bilan uchrashuvda “TAQA” kompaniyasi 
rahbari Jasim Husayn Tabet va “Masdar” 
kompaniyasi rahbari Muhammad Jamil 

al-Ramahiy ham qatnashdi.
Savdo-iqtisodiy va investitsiyaviy 

hamkorlikdagi qo‘shma loyihalarni 
qo‘llab-quvvatlash va ilgari surish 
masalalari ko‘rib chiqildi.

Iqtisodiyotning ustuvor tarmoqlarida 
sheriklik jadal rivojlanib borayotgani 
mamnuniyat bilan qayd etildi.

Energetika sektoridagi hamkorlik 
tobora kengayib bormoqda. Tashrif 
doirasida bu yo‘nalishda “Masdar” 
kompaniyasi bilan Strategik sheriklik 
to‘g‘risida bitim imzolandi.

Uchrashuv yakunida davlatimiz 
rahbari “Masdar” bosh ijrochi direktori 
Muhammad Jamil al-Ramahiyga ko‘p 
qirrali O‘zbekiston — BAA munosabatlari 
rivojiga qo‘shgan shaxsiy hissasi uchun 
O‘zbekiston Respublikasining yuksak 
davlat mukofoti — “Do‘stlik” ordenini 
topshirdi.

“Amea Power” kompaniyasi raisi 
Husayn Al-Novays bilan uchrashuvda 
mamlakatimizda, eng avvalo, “yashil” 
energetika va turizm infratuzilmasini 
rivojlantirish sohalarida qo‘shma 
investitsiya loyihalarini amalga oshirish 
istiqbollari ko‘rib chiqildi.

Kompaniyaning O‘zbekistonda 
faoliyat yuritish borasidagi rejalari 
qo‘llab-quvvatlandi.

“SWS” kompaniyasi bosh ijrochi 
direktori Ahmad Al-Shamsiy bilan 
uchrashuvda kompaniyaning 
O‘zbekiston hududlarida suv ta’minoti 
va suvni tozalash yo‘nalishlaridagi 
loyihalarni qo‘llab-quvvatlash va 
amalga oshirish, bunda xalqaro 
sheriklarni, shu jumladan, Fransiyaning 
“SUEZ” va Yaponiyaning “Marubeni” 
kompaniyalarini jalb qilish borasidagi 
masalalarga alohida e’tibor qaratildi.

“Air Products” kompaniyasi 
boshqaruvi raisi Seyfi Gasemi 
bilan uchrashuvda hamkorlikni, 
eng avvalo, yuqori texnologik 
tarmoqlarda yanada kengaytirishning 
amaliy jihatlari mamnuniyat bilan 
qayd etildi.

Davlatimiz rahbariga joriy 
loyihalarning borishi va yangilariga 
tayyorgarlik holati taqdimot qilindi.

“Tadweer” kompaniyasi bosh 
ijrochi va boshqaruvchi direktori Ali al-
Daheriy bilan uchrashuvda amirliklar 
kompaniyasining O‘zbekistonda elektr 
energiyasini ishlab chiqarish loyihalarini 
amalga oshirish, bunda ilg‘or texnologik 
yechimlarni joriy qilish rejalari ko‘rib 
chiqildi.

O‘zA. 
O‘zbekiston Respublikasi Prezidenti 

Matbuot xizmati suratlari.

Xamid PURAN,
Iqlim texnologiyalari bo‘yicha maslahatchi 
(Buyuk Britaniya):
— O‘zbekiston Prezidenti 

Shavkat Mirziyoyevning 
Dubayda bo‘lib o‘tgan BMTning 
Iqlim o‘zgarishi bo‘yicha 
konferensiyasidagi ishtiroki 
iqlim o‘zgarishi muammosi 
dolzarbligini, ayniqsa, 
Markaziy Osiyo mintaqalari 
duch kelayotgan oqibatlar nuqtayi nazaridan chuqur 
anglashi bilan ajralib turdi.

Uning nutqida mamlakatning ekologik 
muammolarga yanada mas’uliyat bilan yondashishga 
jiddiy intilishi o‘z ifodasini topgan.

Prezident Shavkat Mirziyoyev o‘z mamlakati 
va mintaqasi uchun iqlim o‘zgarishining muhim 

fakt hamda oqibatlari: havo haroratining 
ko‘tarilishi, o‘ta issiq kunlar sonining ko‘payishi, 
muzliklarning erishi, tuproq degradatsiyasi, 
chang bo‘ronlari va boshqa salbiy oqibatlarga 
to‘xtalib o‘tdi.

Uning muqobil energiya, “yashil” vodorod 
ulushini oshirish, o‘rmonlar barpo qilish 
tashabbuslari va xalqaro moslashish 
mexanizmlarida faol ishtirok etish bo‘yicha aniq 
chora-tadbirlarni o‘z ichiga olgan yondashuvi 
amaliy yechimlarga sodiqligini ko‘rsatadi.

O‘zbekiston Prezidenti, shuningdek, past 
uglerodli iqtisodiyotga adolatli va shaffof o‘tish 
zarurligini ta’kidlab, bu jarayonga rivojlanayotgan 
mamlakatlarni jalb qilish muhimligini qayd etdi.

Umuman olganda, O‘zbekiston Prezidentining 
nutqi nafaqat muammodan xabardorlikni, balki 
global hamkorlik va iqlim o‘zgarishiga qarshi 
kurashning innovatsion yechimlarini ishlab 
chiqishga qaratilgan muammolarni hal qilishda 
amaliy yondashuvni ham aks ettiradi.

Vita Kobiela,
Yevropa Ittifoqi va Markaziy Osiyo 
munosabatlari bo‘yicha mustaqil tahlilchi 
(Belgiya):
— Prezident Shavkat 

Mirziyoyevning Dubayda bo‘lib 
o‘tgan BMTning Iqlim o‘zgarishi 
to‘g‘risidagi hadli konvensiyasi 
i s h t i r o k c h i l a r i n i n g 

qatnashishi iqlim o‘zgarishiga 
qarshi kurashish bo‘yicha 
global sa’y-harakatlar sharoitida mamlakat uchun 
muhim qadam bo‘ldi. Mazkur tadbir O‘zbekistonning 
xalqaro maydondagi roli ortib borayotgani va xalqaro 
majburiyatlarni, xususan, Parij kelishuvini bajarishga 
sodiqligini ta’kidlaydi.

1993-yilda BMTning Iqlim o‘zgarishi to‘g‘risidagi 
hadli konvensiyasiga qo‘shilgan va 1999-yilda Kioto 
protokolini ratifikatsiya qilgan O‘zbekiston ekologiya 
hamda barqaror rivojlanish sohasida izchil siyosat 
yuritayotganini namoyon etmoqda. Mamlakatda 
“issiqxona gazlari” chiqindilarini kamaytirish, “yashil” 
iqtisodiyotni rivojlantirish bo‘yicha faol ishlar amalga 
oshirilmoqda, buni qabul qilingan qator strategiya va 
dasturlar tasdiqlaydi.

O‘zbekistonning iqlim o‘zgarishi muammolari, 
uning Markaziy Osiyo uchun oqibatlariga, jumladan, 
Orol dengizining qurishi atrofidagi vaziyatning 
yomonlashishiga alohida e’tibor qaratayotgani 
ekologik muammolarning transchegaraviy mohiyatini 
chuqur anglaganidan dalolat beradi. Prezident Shavkat 
Mirziyoyev tomonidan taklif etilgan iqlim o‘zgarishiga 
qarshi kurash va uning oqibatlariga moslashish 
bo‘yicha mintaqani birlashtirish tashabbuslari 
O‘zbekistonning ushbu sohada mintaqaviy 
yetakchilikka intilishini aks ettiradi.

O‘ZBEKISTON PREZIDENTINING “COP28”DAGI ISHTIROKI 
IQLIM BO‘YICHA HARAKATLAR YUZASIDAN MAMLAKATNING 

GLOBAL MULOQOTDAGI MUHIM O‘RNINI TASDIQLAYDI
Xorijiy ekspertlar davlatimiz rahbarining Dubayda bo‘lib o‘tgan 

“yashil” sammitdagi ishtiroki haqida.
O‘zbekiston Prezidenti Shavkat Mirziyoyev 30-noyabr — 2-dekabr kunlari Birlashgan 

Arab Amirliklariga tashrif buyurdi va Dubay shahrida o‘tkazilgan BMT Iqlim o‘zgarishi 
bo‘yicha konferensiyasining (“COP28”) asosiy yalpi sessiyasi ishida qatnashdi.

Tadbirda dunyoning 170 dan ziyod mamlakatlari davlat va hukumat rahbarlari, nufuzli 
xalqaro tashkilotlar hamda moliyaviy institutlar vakillari ishtirok etdi.

Davlatimiz rahbari sammitdagi nutqida hozirgi davrda iqlim muammolari jahondagi 
barqaror rivojlanish yo‘lida eng asosiy tahdidga aylanib ulgurganini ta’kidladi. U iqlim 
o‘zgarishining salbiy oqibatlari zamonamizning eng ayanchli ekologik inqirozlaridan 
biri — Orol fojiasi tufayli Markaziy Osiyo va unga yondosh mintaqalarda, ayniqsa, jiddiy 
sezilayotganiga alohida e’tibor qaratdi.

Prezidentimiz, shuningdek, iqlim o‘zgarishiga qarshi samarali kurashish, bu boradagi 
sa’y-harakatlar va xalqaro hamkorlikni birlashtirishga qaratilgan qator dolzarb 
tashabbuslarni ilgari surdi.

Shu o‘rinda ta’kidlash joizki, O‘zbekiston Prezidentining global sammitdagi ishtiroki 
va nutqi xorijiy tahlil hamda ekspert doiralari vakillarining yuqori qiziqishiga sabab 
bo‘lmoqda.

Dunyo nigohi

STRATEGIYA — XALQIMIZNING 
ERKIN VA FAROVON YASHASHI 

YO‘LIDAGI DASTURILAMAL HUJJAT
Mamlakatimizning kelgusi yetti yillik taraqqiyotini, rivojlanish yo‘nalishlari va 

samaradorlik ko‘rsatkichlarini belgilab beruvchi “O‘zbekiston — 2030” strategiyasi 
davlatimiz ravnaqi, xalqimizning erkin va farovon hayotini ta’minlashda muhim 
dasturilamal hujjat bo‘ldi. Unda har bir fuqaroga o‘z salohiyatini rivojlantirish uchun 
barcha imkoniyatni yaratish, sog‘lom, bilimli va ma’naviy barkamol avlodni tarbiyalash, 
global ishlab chiqarishning muhim bo‘g‘iniga aylangan kuchli iqtisodiyotni shakllantirish, 
qonun ustuvorligi, xavfsizlik va barqarorlikni kafolatli ta’minlashga qaratilgan ustuvor 
vazifalar belgilangan.

Nuqtai nazar
Xususan, strategiyada 

barqaror iqtisodiy o‘sish orqali 
aholi farovonligini ta’minlash 
bo‘yicha belgilangan qator 
vazifalar, tashabbuslar mam-
lakatimizning iqtisodiy qudratini 
yanada yuksaltirishga xizmat 
qiladi. Masalan, hujjatning 
45-bandida belgilangan maq- 
sadga ko‘ra, 2030-yilga 
qadar iqtisodiyot hajmini 2 
barobar oshirish va “daromadi 
o‘rtachadan yuqori bo‘lgan 
davlatlar” qatoriga kirish ko‘zda 
tutilgan. Bunda kelgusi yetti 
yillikda yalpi ichki mahsulot 
hajmini 160 milliard dollarga, 
aholi jon boshiga daromadlarni 
esa 4 ming dollarga yetkazish 
vazifasi qo‘yilgan. 

Shuningdek, mamlakati-
mizning investitsiyaviy jozi-
badorligini yanada oshirish, 
eksport hajmini 2 barobar 
ko‘paytirib, 45 milliard dol-
larga yetkazish, eksportchi 
korxonalar sonini 6,5 mingtadan 
15 mingtaga yetkazish, eksport 
tarkibida tayyor va yarimtayyor 
mahsulotlar hajmini 3,3 ba-
robar ko‘paytirish kabi muhim 

vazifalar belgilangan. Bu kabi 
maqsad-vazifalarning mu-
vaffaqiyatli amalga oshirilishi 
davlatimiz rivojida, aholi faro-
vonligini ta’minlashda muhim 
omil bo‘lishi shubhasiz, albatta. 

O‘zbekiston 193 mam-
lakat qatorida BMTning: 
“2030-yilgacha bo‘lgan davrda 
barqaror rivojlanish kun tartibi 
dasturi”ni amalga oshirishda 
o‘z majburiyatlarini to‘liq 
bajarmoqda. Ushbu “kun 
tartibi”ni izchil amalga oshirish 
bo‘yicha tizimli ishlarni tashkil 
etish maqsadida 2018-yilning 
20-oktyabrida O‘zbekiston Res- 
publikasi hukumatining “2030- 
yilgacha bo‘lgan davrda 
barqaror rivojlanish sohasidagi 
milliy maqsad va vazifalarni 
amalga oshirish chora-tadbirlari 
to‘g‘risida”gi, 2022-yilning 
21-fevralida esa “2030-yilgacha 
bo‘lgan davrda barqaror 
rivojlanish sohasidagi milliy 
maqsad va vazifalarni amalga 
oshirishni jadallashtirish bo‘yi-
cha qo‘shimcha chora-tadbirlar 
to‘g‘risida”gi qarorlari qabul 
qilindi. 

Barqaror rivojlanish maq-
sadlari hamda mamlakat 
ehtiyojlarini o‘zaro moslashtirish 
borasidagi jiddiy intilishlarning 
natijasi o‘laroq mamlakatimizda 
O‘zbekistonning 2017 — 2021- 
yillar uchun Harakatlar stra- 
tegiyasi ishlab chiqilib, ha-
yotga tatbiq etilgan bo‘lsa, 
bugungi kunda 2022 — 2026- 
yillarga mo‘ljallangan Yangi 
O‘zbekistonning taraqqiyot stra-
tegiyasi amalga oshirilmoqda. 

O‘zbekiston Respublikasi 
Prezidentining Farmoni bi- 
lan tasdiqlangan Yangi O‘zbe- 
kistonning taraqqiyot strate-
giyasida “Inson sha’ni va 
qadr-qimmati yo‘lida”gi asosiy 
tamoyil xalq farovonligini 
yanada oshirish, iqtisodiyotni 
transformatsiya qilish, tad-
birkorlikni rivojlantirishni ja-
dallashtirish, inson huquq 
va manfaatlarini ta’minlash 
hamda faol fuqarolik 
jamiyatini shakllantirishni 
ko‘zda tutadi.

Bugungi kunda, afsuski, xalqimiz orasida bilim va ma’rifati, madaniyati qoloq, o‘z 
ustida ishlamasdan, zamondan orqada qolayotgan insonlar ham uchrab turibdi. Va 
bu holat, ochiq aytish kerak, taraqqiyotimiz yo‘lida katta to‘siqqa aylanmoqda. Jadid 
bobolarimiz bunday illatni “jaholat” deb atagan va unga qarshi ma’rifat bilan, mardona 
kurashgan. Bu yo‘lda ilm-fan, ta’lim va tarbiyani o‘z faoliyatlari uchun asosiy mezon 
qilib olgan. 

Yangi O‘zbekistonni barpo etishga qaratilgan amaliy ishlar jadidchilik harakatining 
asosiy g‘oya va maqsadlari bilan uyg‘un hamda hamohang ekanini yaqqol ko‘rish 
mumkin. Shu sababli biz tariximizni, xususan, ma’rifatparvar ajdodlarimiz merosini chuqur 
o‘rganib, ulardan bugungi shiddatli zamon uchun ibratli xulosalar chiqarib yashashimiz 
zarur. Ana shunday bilim va ma’rifat asosida bolalarimizni, farzandlarimizni, barcha 
yoshlarni tarbiyalashimiz kerak. Mana shu ikki tayanch ustuni orqali mamlakatimizning 
rivojlangan davlatlar safidan o‘rin olishiga hissa qo‘shishimiz mumkin. 

Nodir JUMAYEV,
Oliy Majlis Qonunchilik palatasining

Sanoat, qurilish va savdo masalalari qo‘mitasi raisi, 
iqtisodiyot fanlari doktori, professor.

Mahalla milliy 
modeli samarasi

Hozirgi vaqtda mamlakatning barqaror 
rivojlanishini ta’minlashga bosqichma-
bosqich o‘tishning huquqiy, institutsional 
va iqtisodiy asoslari shakllantirilgan. 
O‘zbekistonda aholi farovonligini oshirish, 
tadbirkorlikni rivojlantirish, bandlikni 
ta’minlash va kambag‘allikni qisqartirish, 
manzilli ijtimoiy himoya masalalarini 
bevosita mahallalarda ko‘rib chiqishni 
nazarda tutuvchi milliy model amalga 
oshirilmoqda. 

Xorijiy mamlakatlardagidan tubdan 
farq qiluvchi mazkur tamoyil asosida 
qator institutsional islohotlar amalga 
oshirilib, boshqaruv tizimi isloh 
qilinmoqda. Shuningdek, iqtisodiy va 
ijtimoiy siyosatning barcha sohasida 
aholi va fuqarolik jamiyatining keng 
ishtiroki ta’minlanmoqda. “Ochiq budjet” 
tizimi ishlab chiqilishi hamda “Mahalla 
budjeti” tizimi amaliyotga joriy qilinishi 
natijasida aholi budjet mablag‘larini aniq 
talab va ehtiyojlardan kelib chiqqan 
holda taqsimlashda bevosita qatnashishi, 
o‘z muammolarini mustaqil hal etishi 
ta’minlanyapti. 

Bugun bir narsani ishonch bilan ayta 
olamizki, o‘tgan davrda O‘zbekiston 
Prezident Shavkat Mirziyoyev rahbarligida 
katta va murakkab yo‘lni bosib o‘tdi. 
Jamiyatimiz hayoti, odamlarimiz turmushi 
tubdan o‘zgardi. Eng muhimi, har bir 
yurtdoshimiz bu yangilanishlarni o‘z 
hayotida his etmoqda. O‘zbekistonimiz, 
chin ma’noda, yangi O‘zbekistonga 
aylanmoqda. 

Buning tasdig‘i sifatida bir misolni 
keltirish o‘rinli bo‘ladi. Bundan olti-
yetti yil oldin, asosan, paxta, oltin, mis 
va gaz xomashyosini sotib, daromad 
ko‘rgan mamlakatimiz qisqa muddatda 
mintaqamizda iqtisodiyoti diversifikatsiya 
qilingan, tayyor mahsulotlar eksporti 
jadal o‘sib borayotgan davlatga 
aylandi. Eng asosiysi, odamlarimizda, 
tadbirkorlarimizda qo‘rquv, umidsizlik hissi 
yo‘qolib, o‘zi hamda oilasi, farzandlarining 
hozirgi va ertangi kuniga mustahkam 
ishonch paydo bo‘ldi. Albatta, bu ishlarni 
uddalash oson bo‘lmadi, ammo har 
qanday qiyinchilikka qaramasdan, 
biz bunga erishdik. Islohotlarga ortga 
qaytmaydigan, muqarrar tus berish va 
ularni huquqiy kafolatlash maqsadida 
yangi tahrirdagi Konstitutsiya qabul qilindi. 
Unga kiritilgan normalar biz intilayotgan 
uchinchi Renessansning huquqiy 
poydevori vazifasini o‘taydi.

Bugungi kunda mamlakatimiz aholisi 
yiliga 2 foiz o‘smoqda. Prognozlarga ko‘ra, 
2030-yilga borib 40 millionli mamlakat 
bo‘lamiz. Bunday katta davlatda tinchlik va 
barqarorlikni saqlash, xalqimizga munosib 
sharoit yaratish uchun iqtisodiyot ham, 
boshqaruv ham, ta’lim va tibbiyot ham 

yangicha bo‘lishi, barcha sohada o‘sish, 
rivojlanish kuzatilishi kerak. Davlatimiz 
rahbari Farmoni bilan qabul qilingan 
“O‘zbekiston — 2030” strategiyasi ana shu 
maqsadga yo‘l ochadi.

Islohotlarning haqiqiy drayveri
Albatta, bu boradagi sa’y-harakatlar 

o‘z natijalarini beryapti. Masalan, barqaror 
iqtisodiy o‘sishni ta’minlashga qaratilgan 
islohotlar natijasida xorijiy investitsiyalar 
hajmi 3 karra ko‘payib, o‘tgan yilning o‘zida 
10 milliard dollardan oshdi. Har mahallada 
bir necha korxona faoliyat yuritmoqda, 
barcha tumanda eksport qiluvchi 
tadbirkorlar paydo bo‘ldi, millionlab yangi 
ish o‘rinlari yaratildi. Qisqacha aytganda, 
tadbirkorlar sinfi shakllanib, jamiyatimizda 
haqiqiy kuchga, islohotlar drayveriga 
aylandi. Natijada keyingi yillarda yalpi 
ichki mahsulot hajmi 52 milliard dollardan 
80 milliard dollarga yetdi. Aholining xarid 
qobiliyati va o‘rtacha oylik ish haqi qariyb 2 
barobar oshib, bugungi kunda 360 dollarni 
tashkil etmoqda. 

Endi mavjud salohiyatimizga tayanib, 
yanada yuqori marralar belgilanmoqda. 
Strategiyaga binoan, 2030-yilga borib 
iqtisodiyotimizni 2 barobar oshirib, yalpi 
ichki mahsulot hajmini 160 milliard dollarga 
yetkazish, aholi jon boshiga hisoblaganda 
hozirgi 2 ming 200 dollardan 4 ming 
dollarga yetkazish ko‘zda tutilmoqda. Bu 
ko‘rsatkich mamlakatimizning “daromadi 
o‘rtachadan yuqori bo‘lgan davlatlar” 
qatoriga kirishiga imkon beradi.

Bu maqsadlarga yetishish uchun, 
avvalo, ilg‘or texnologiyalarga asoslangan 
sanoatni rivojlantirish talab etiladi. 
Bunda mehnat unumdorligi ikki barobar 
oshadi. Shu maqsadda xorijiy hamkorlar 
bilan birga umumiy qiymati 115 milliard 
dollar bo‘lgan yirik loyihalar allaqachon 
boshlangan. Yaqin yillarda qator strategik 
megaloyihalar ishga tushiriladi. Xususan, 
Olmaliqda 3 ta mis boyitish fabrikasi va 
yangi mis eritish zavodi, Ohangaron misni 
qayta ishlash klasteri, Navoiy, Qo‘ng‘irot va 
Qorako‘lda yirik kimyo-polimer klasterlari, 
Toshkent va Navoiy viloyatlarida fosforit 
xomashyosidan yuqori qo‘shilgan qiymatli 
tayyor mahsulot ishlab chiqarish korxonasi, 
Tebinbuloq va G‘allaorolda temir ishlab 
chiqarish majmualari o‘z faoliyatini 
boshlaydi. Natijada 2030-yilgacha yuqori 
daromadli mahsulot uchun zarur bo‘lgan 
mis ishlab chiqarish 3,5 barobar, oltin 

— 1,5-marta, kumush va uran 3 karra 
oshiriladi. Shuningdek, O‘zbekiston 
tarixida ilk bor alyuminiy, litiy, po‘lat, 
grafit ishlab chiqarish boshlanadi. Bu 
xomashyolardan avtomobil, elektronika, 
“yashil” energiya qurilmalari, kimyo va 
polimer kabi yuzlab yangi mahsulotlarni 
ishlab chiqarsa bo‘ladi. Bu — 2,5 millionta 
yuqori daromadli ish o‘rni, degani. 

Prezidentimiz saylovoldi dasturida 
qayd etganidek, 4 ta nufuzli xorijiy 
kompaniyaning loyihalari ishga tushirilib, 
avtomobilsozlik sohasida haqiqiy raqobat 
paydo bo‘ladi va ishlab chiqarish yillik 
hajmi hozirgi 350 mingdan 1 million 
donaga yetkaziladi. Jumladan, yiliga 300 
mingta elektromobil ishlab chiqariladi. 
Umuman, sanoatda qo‘shilgan qiymat 
hajmi 20 milliard dollardan 45 milliard 
dollarga yetkaziladi. 

Iqtisodiyotning kelajagi, 
bu — eksport

Kezi kelganda aytmoqchimizki, 
sanoat va iqtisodiyotning kelajagi, bu — 
eksport. Keyingi yillarda charm-poyabzal, 
to‘qimachilik, oziq-ovqat, elektrotexnika, 
farmatsevtika yo‘nalishlarida minglab 
yangi korxonalar ochildi. Natijada eksport 
hajmi 1,5 barobar ko‘payib, 19 milliard 
dollardan oshdi. Tashqi bozorlarga chiqish 
xarajatlari yuqori ekanini inobatga olib, 
strategiyada ilmga asoslangan, yuqori 
daromadli, eksportbop mahsulotlarni 
ko‘paytirish mo‘ljallanyapti. 

Tayyor mahsulot bilan tashqi bozorlarga 
chiqish uchun Jahon savdo tashkilotiga 
a’zo bo‘lish O‘zbekistonning tashqi iqtisodiy 
siyosatidagi ustuvor maqsadlardan. Ammo 
buning uchun, avvalo, korxonalarimiz 
ochiq va kuchli raqobatga tayyor bo‘lishi 
kerak. Buning choralari ham ko‘riladi, 
albatta. Yuqori qo‘shilgan qiymatli, 
eksportbop mahsulotlar ishlab chiqarishni 
qo‘llab-quvvatlash maqsadida Sanoatni 
rivojlantirish jamg‘armasi tashkil etiladi va 
unga 1 milliard dollar ajratiladi.

Shuningdek, kelgusi yillarda 50 ta 
nufuzli xorijiy brend bilan maxsus eksport 
zonalari tashkil qilish ko‘zda tutilgan. 
Tadbirkorlarga “tayyor biznes” shaklida 
bino berish maqsadida sanoat ipotekasi 
tizimi to‘liq yo‘lga qo‘yiladi. Har bir tumanda 
kamida mingta ish o‘rni yaratadigan 2 
tadan yangi sanoat zonalari tashkil etiladi. 
IT xizmatlari eksporti 5 milliard dollarga 
olib chiqiladi. Natijada 2030-yilga qadar 
jami eksport hajmi 2 barobar oshirilib, 45 
milliard dollarga yetkaziladi.

Butun dunyoda jadal rivojlanayotgan 
“yashil” iqtisodiyotga o‘tish, uning asosi 
bo‘lgan qayta tiklanuvchi energiyadan 
foydalanish kengayib bormoqda. Bu 
borada O‘zbekistonda ham investitsiyalarni 
jalb etishga, yangi quvvatlarni 
barpo qilishga zo‘r berilyapti, desak, 
yanglishmagan bo‘lamiz. 2030-yilga qadar 

qayta tiklanuvchi energiya manbalari 
25 ming megavattga, ularning ulushini 
hozirgi 14 foizdan 40 foizga yetkazish 
maqsad qilingani fikrimizning yaqqol 
dalili. 2024-yildan boshlab sanoatda 
“yashil sertifikat”lar bozori yaratiladi. 
Avtobuslar to‘liq ekologik toza elektr yoki 
gaz yonilg‘isiga o‘tkaziladi. Barcha yangi 
uylar va asbob-uskunalarga energiyani 
tejash bo‘yicha talablar joriy etiladi. 
Iqtisodiyotda energiya samaradorligi 2 
karra oshiriladi. Natijada 2030-yilga borib 
50 milliard kilovatt-soat “yashil” energiya 
ishlab chiqariladi. Yangi stansiyalar ishga 
tushirilishi bilan 10 ming kilometr magistral 
va 110 ming kilometr hududiy elektr 
tarmoqlari barpo etiladi.

Albatta, iqtisodiyot sohasidagi bunday 
katta rejalar 2030-yilgacha 250 milliard 

dollar miqdoridagi investitsiyalar jalb 
etilishini taqozo qiladi. Shundan 110 
milliard dollarni xorijiy investitsiyalar 
hisobidan, 40 milliard dollarni davlat-
xususiy sheriklik doirasida jalb etish ko‘zda 
tutilgan. Shu bilan birga, bank va moliya 
tizimida yillik kreditlash hajmini hozirgi 
18 milliard dollardan 40 milliard dollarga 
yetkazish maqsad qilingan. 

Eng katta masalalardan biri kredit 
foizlarini tushirishdir. Bunda banklarni 
xususiylashtirish muhim o‘rin tutadi. 
Qolaversa, mamlakatimizda xususiy 
sektor ulushini oshirishni, monopol 
sohalarni bozor tamoyillariga o‘tkazishni 
izchil davom ettirish siyosati olib 
borilmoqda. Xususan, so‘nggi yetti yilda 
davlat monopoliyasida bo‘lgan elektr 
generatsiyasi, issiqlik ta’minoti, kimyo, 
aviatsiya, ta’lim kabi sohalarga xususiy 
sektor jadal kirib keldi. Bu ishlar davom 
ettirilib, temir yo‘l xizmatlari, avtomobil 
yo‘llari qurish va boshqarish, gaz va 
elektr yetkazib berish xususiy sektorga 
o‘tkaziladi. Irrigatsiya, chiqindini qayta 
ishlash, ijtimoiy obyektlarda energetika 
va issiqlik ta’minoti tizimini boshqarishga 
davlat-xususiy sheriklik mexanizmlari 
keng joriy etiladi. Umuman, kelgusi yillarda 
faqat magistral energiya va transport 
tarmoqlari, davlat boshqaruvi va xavfsizligi 
bilan bog‘liq sohalar davlat tasarrufida 
qoladi. Bu borada 2030-yilga qadar 
iqtisodiyotda nodavlat sektor ulushini 85 
foizga yetkazish asosiy maqsad bo‘ladi. 

Agrar sohaga 15 milliard 
dollar investitsiya jalb 

etiladi
Ma’lumki, keyingi yillarda qishloq 

xo‘jaligi asosiy drayver sohalardan 
biriga aylandi. Klaster tizimini joriy 
etish natijasida paxta, g‘alla hosildorligi 
25 — 30 foiz, meva-sabzavot eksporti 
esa 2 barobar oshdi, sohaga 5 milliard 
dollardan ortiq xususiy investitsiya 
kiritildi. O‘tgan ikki yilda 200 ming gektar 
unumdor yer maydonlari aholiga ajratib 
berildi. Natijada 2 milliondan ziyod 
fuqarolarning bandligi ta’minlandi. 

Endilikda 2030-yilgacha bir 
gektardan olinadigan o‘rtacha 
daromadni 3 ming dollardan 5 ming 
dollarga yetkazish asosiy maqsad 

qilingan. Jumladan, hosildorlikni paxta 
bo‘yicha o‘rtacha 45 — 50 sentnerga, 
g‘alla bo‘yicha 80 — 85 sentnerga 
oshirish, qo‘shimcha 300 ming gektar 
maydonni o‘zlashtirish va ularda intensiv 
bog‘ hamda uzumzorlar tashkil etish, 
mahalliy sabzavot, poliz, kartoshka 
urug‘lik ta’minotini hozirgi 15 foizdan 
50 foizga yetkazish, qishloq xo‘jaligi 
mahsulotlarini qayta ishlashni 8 foizdan 
25 foizga oshirish, agrotarmoqda 
2,5 million tonna quvvatga ega 100 
ta yangi logistika markazini ishga 
tushirish ko‘zda tutilmoqda. Natijada 
sohada eksport hajmini yiliga hozirgi 
1,6 milliard dollardan 10 milliard 

dollarga yetkazish imkoniyati paydo 
bo‘ladi. Umuman, agrar sohaga jami 15 
milliard dollar investitsiyalar jalb etish 
rejalashtirilyapti. 

Bu islohotlar va strategiyadan 
ko‘zlangan maqsad, avvalo, xalqimizni 
rozi qilish, “xalq xizmatidagi davlat”ni 
barpo etish. Bu vazifa yangi O‘zbekiston 
taraqqiyotining asosiy tamoyillaridan 
biridir. Yangi O‘zbekiston, bu 
— huquqiy davlat. Ushbu qoida 
yangilangan Konstitutsiyamizda ham 
muhrlab qo‘yildi. Shunday ekan, qonun 
ustuvorligi, sud mustaqilligi va odilligini 
oshirish ustuvor vazifa, deb belgilandi. 
Ya’ni O‘zbekistonda inson va biznesning 
himoyachisi faqat qonun va sud bo‘ladi. 
Yangilangan Konstitutsiyada inson va 
tadbirkorlar huquqlarini cheklashga 
faqat va faqat sud qarori asosida yo‘l 
qo‘yilishi mustahkamlandi. Bu, albatta, 
mamlakatimizning “O‘zbekiston — 
2030” strategiyasi 45-maqsadida 
ko‘rsatilgan vazifalar ijrosini 
ta’minlashga xizmat qiladi. 

Prezidentimiz har bir chiqishida 
yangi O‘zbekistonni barpo etishda 
ikkita mustahkam ustunga 
tayanishimizni ta’kidlaydi. Birinchisi 
— bozor tamoyillariga asoslangan 
kuchli iqtisodiyot bo‘lsa, ikkinchisi 
— ajdodlarimizning boy merosi va 
milliy qadriyatlarga asoslangan 
kuchli ma’naviyat. Tan olish kerak, 
globallashuv sharoitida milliy o‘zligimiz 
va ma’naviy qadriyatlarimizga 
qarshi tahdid hamda xatarlar tobora 
kuchaymoqda. Shunday o‘ta tahlikali 
vaziyatda bizni asraydigan, yanada 
kuchli qiladigan qudratli omil bu — 
avvalo, yurtimizdagi tinchlik, millatlar 
va dinlar o‘rtasidagi totuvlikdir. Ana 
shunday bebaho boyligimizni ko‘z 
qorachig‘idek asrab, asl insoniy 
qadriyatlarimiz o‘rnini buzg‘unchi 
radikal g‘oyalar egallab olishiga 
aslo yo‘l qo‘ymaymiz. Bu Vatan va 
xalq taqdiriga daxldor bo‘lgan har 
qaysi yurtdoshimizning vijdon ishiga 
aylanishi kerak. 

STRATEGIYA — XALQIMIZNING ERKIN VA FAROVON 
YASHASHI YO‘LIDAGI DASTURILAMAL HUJJAT

O‘ZBEKISTON PREZIDENTINING “COP28”DAGI ISHTIROKI 
IQLIM BO‘YICHA HARAKATLAR YUZASIDAN MAMLAKATNING GLOBAL MULOQOTDAGI 

MUHIM O‘RNINI TASDIQLAYDI
“COP28”da qatnashish O‘zbekistonga 

nafaqat o‘z tajribasi va yutuqlari bilan 
o‘rtoqlashish imkoniyatini beradi, balki 

xalqaro hamjamiyat bilan bilim va ilg‘or tajriba 
almashish uchun platforma ham yaratdi. Bu, 
shuningdek, xalqaro hamkorlikni mustahkamlash 
va ekologik barqaror loyihalarga sarmoyalarni 
jalb qilishga yordam beradi.

Futami MASAYOSHI,
Yaponiya Ekologik hamkorlik markazi 
loyiha departamenti direktori:
— O‘zbekiston Prezidenti 

Shavkat Mirziyoyevning 
Iqlim o‘zgarishi bo‘yicha 
Butunjahon sammitida 
ishtirok etish uchun BAAga 
tashrifi o‘z vaqtida bo‘lib, 
mintaqaning ekologik 
muammolariga xalqaro 
hamjamiyat e’tiborini yanada 
kuchaytirishga xizmat qiladi.

Hozirgi kunda O‘zbekiston, umuman, butun 
Markaziy Osiyo mintaqasi iqlim o‘zgarishining 
salbiy oqibatlariga duch kelayotir. Ular 
keltirib chiqarayotgan ijtimoiy va ekologik 
muammolarning og‘ir oqibatlarini ham to‘la 
his qilayotgani barchaga ma’lum. Xususan, 
Orol dengizining qurishi mintaqadagi eng katta 
ekologik muammodir.

Shu bois 2022-yil oktyabr oyida O‘zbekiston 
va Yaponiya hukumatlari o‘rtasida uglerod 
neytralligiga erishish, qayta tiklanadigan energiya 
manbalarini rag‘batlantirish, iqlim o‘zgarishiga 
moslashish, respublikada cho‘llanish va yerlarning 
degradatsiyasiga qarshi kurashish, suv tejovchi 
texnologiyalarni joriy etish loyihalari bo‘yicha 
sa’y-harakatlarni birlashtirishga qaratilgan 
“Qo‘shma kreditlash mexanizmi” (JCM) bo‘yicha 
hamkorlik to‘g‘risidagi Memorandum imzolandi.

O‘z navbatida, O‘zbekiston rahbariyatining 
ekologik muammolarni hal etishdagi sa’y-
harakatlarini qo‘llab-quvvatlagan holda, Yaponiya 
hukumati tomonidan “JCM” doirasida “yashil” 
loyihalarni ishlab chiqish va amalga oshirishda 
ishtirok etayotgan asosiy tashkilot sifatida 

Yaponiya Ekologik hamkorlik markazi respublika 
iqtisodiyoti ehtiyojlaridan kelib chiqqan holda 
O‘zbekistonda karbonsizlanish jarayoniga yapon 
texnologiyalari va inson resurslarini jalb qilishga 
tayyor.

Najib VOXRA,
O‘zbekistonning Lahor shahridagi faxriy 
konsuli, “Najeeb Fibers” eksport-import 
kompaniyasi asoschisi (Pokiston):
— Sayyoramizning 

global iqlim sharoitidagi 
o‘zgarishlar Pokistonga 
birinchilardan bo‘lib ta’sir 
ko‘rsatdi. 2022-yilda 
mamlakatda halokatli 
“musson” yomg‘irlariga 
guvoh bo‘ldik. Bu 2000 
kishining hayotiga zomin 
bo‘ldi, 3 milliondan ortiq kishilar jarohat oldi va 
iqtisodiyotga katta zarar yetkazdi, mamlakat hali 
to‘liq tiklanmagan.

Shuning uchun ham biz dunyo yetakchilarining 
BMTning iqlim o‘zgarishi bo‘yicha 
konferensiyasidagi chiqishlarini diqqat bilan 
kuzatib bordik.

Pokiston ekspert va akademik doiralari, 
olimlari, iqlim mutaxassislari O‘zbekiston 
Prezidenti Shavkat Mirziyoyevning iqlim bo‘yicha 
konferensiyadagi nutqi chog‘ida bildirgan 
tashabbuslarini katta qiziqish bilan qabul qildi.

Biz O‘zbekiston rahbarining “yashil” 
iqtisodiyotga o‘tish va uglerod neytralligiga 
erishish dunyoning barcha mamlakatlari uchun 
ustuvor strategik vazifa ekanligi haqidagi 
g‘oyasini qo‘llab-quvvatlaymiz.

Pokiston O‘zbekiston rahbariyatining iqlim 
o‘zgarishiga qarshi kurashdagi sa’y-harakatlarini 
yuqori baholaydi. Xususan, Pokiston tashqi 
ishlar vaziri Abbos Jilaniy shu yil 24-yanvarda 
bo‘lib o‘tgan IHT a’zo davlatlar tashqi siyosat 
idoralari rahbarlarining yig‘ilishida O‘zbekiston 
Prezidentining ekologiya sohasida hamkorlik 
bo‘yicha yuqori darajadagi kommunikatsiya 
platformasini joriy etish bo‘yicha tashabbusini 
yuqori baholadi.

O‘zbekistonda 1 milliard tup daraxt ko‘chati 
ekishni nazarda tutuvchi “Yashil makon” 
umummilliy harakati havo ifloslanishini 
kamaytirish, biologik xilmaxillikni saqlashning 
yorqin namunasidir. Biz boshqa davlatlarni 
O‘zbekiston tajribasidan foydalanishga 
chaqiramiz.

Shuningdek, biz O‘zbekiston Prezidentining 
Parij kelishuvi doirasida iqlim o‘zgarishiga 
moslashish bo‘yicha global asosni qabul 
qilish tashabbusiga qo‘shilamiz. Shu bilan 
birga, O‘zbekiston rahbari ta’kidlaganidek, 
global miqyosda past uglerodli iqtisodiyotga 
o‘tish davrida rivojlanayotgan mamlakatlar 
manfaatlarini hisobga olish zarur.

CO2 va “issiqxona gazlari”ni chiqaradigan 
asosiy davlatlar jahonning yirik iqtisodiyoti 
rivojlangan mamlakatlar ekani bois Prezident 
Shavkat Mirziyoyev ushbu dolzarb muammoni 
“Katta yettilik va yigirmalik” sammitlari doirasida 
doimiy ravishda ko‘rib chiqishni taklif qildi.

Pokiston “Yashil universitet” negizida tashkil 
etilayotgan Iqlim ilmiy forumi doirasida yaqin 
ilmiy almashinuvni yo‘lga qo‘yish va qo‘shma 
tadqiqotlar o‘tkazish tashabbusini qo‘llab-
quvvatlaydi.

Pravesh Kumar GUPTA,
“Vivekananda Foundation” tahliliy markazi 
katta ilmiy xodimi (Hindiston):
— O‘zbekiston Prezidenti 

Shavkat Mirziyoyev yirik 
xalqaro tadbirlarda global 
ahamiyatga molik muhim 
tashabbuslarni izchil ilgari 
surmoqda. Dubayda 
davom etayotgan BMTning 
Iqlim o‘zgarishi bo‘yicha 
konferensiyasining asosiy 
yalpi majlisida ham xuddi 
shunday bo‘ldi.

O‘zbekiston rahbari o‘z ma’ruzalarida nafaqat 
O‘zbekiston va Markaziy Osiyo mintaqasi, balki 
butun dunyo uchun birdek muhim bo‘lgan dolzarb 
masalalarni ilgari surayotgani e’tiborlidir.

O‘zbekiston Prezidenti anjuman kun tartibidan 

kelib chiqib, bugungi kunda iqlim o‘zgarishi 
barqaror rivojlanish yo‘lidagi eng yirik muammoga 
aylanganini alohida ta’kidladi. Bu, ayniqsa, qurib 
qolgan Orol dengizi fojiasi sharoitida Markaziy 
Osiyo va unga tutash hududlarda yaqqol 
sezilayotganiga jahon jamoatchiligi e’tiborini 
yana bir bor qaratdi.

Bugungi kunda iqlim o‘zgarishi oqibatlarini 
chuqur anglash butun insoniyat darajasida 
bo‘lishi kerak. Hech kim bu muammolardan 
yolg‘iz qochib qutula olmaydi yoki ularni mustaqil 
hal qila olmaydi.

Shu bois Prezident Shavkat Mirziyoyev nutqi 
va yangi xalqaro tashabbuslarining mazmun-
mohiyati iqlim o‘zgarishiga qarshi kurash atrofida 
jahon hamjamiyatini amaliy jihatdan birlashtirish, 
BMT shafeligida qabul qilinayotgan muhim 
hujjatlarni hayotga tatbiq etish, bu yo‘nalishda 
amaliy natijalarga erishishga qaratilgani bilan 
ham qadrlidir.

Hindiston Bosh vaziri Narendra Modi va 
O‘zbekiston Prezidenti Shavkat Mirziyoyevning 
xalqaro konferensiya doirasidagi uchrashuvini 
ham katta qiziqish bilan kutib oldik.

Ikki davlat rahbarlarining o‘zaro yuksak 
hurmat, ishonch va mustahkam do‘stlik tuyg‘usi 
zamonaviy ikki tomonlama munosabatlarni 
izchil rivojlantirish uchun mustahkam asos bo‘lib 
xizmat qilmoqda. Ishonchimiz komilki, Narendra 
Modi va Shavkat Mirziyoyev o‘rtasidagi samarali 
muzokaralar natijalari turli yo‘nalishlar, jumladan, 
axborot-kommunikatsiya texnologiyalari, tibbiyot 
va farmatsevtika, fan hamda ta’lim, turizm 
va boshqa sohalardagi hamkorlikning yangi 
istiqbollarini ochib beradi.

Urs SHVARS,
Singapurning “S.E.A. Business Centre 
Pte. Ltd.” kompaniyasi direktori:
— Biz O‘zbekiston Prezidenti Shavkat 

Mirziyoyevning Dubay shahrida bo‘lib 
o‘tgan BMTning Iqlim o‘zgarishi to‘g‘risidagi 
hadli konvensiyasi qatnashchilarining 
28-konferensiyasi doirasidagi Iqlim o‘zgarishlariga 
qarshi kurashish sohasidagi harakatlar bo‘yicha 
jahon sammitidagi ishtirokidan xursand bo‘ldik.

Global iqlim o‘zgarishin-
ing dolzarb muammolarini 
hal qilish va Parij kelishu-
vidan keyingi taraqqiyotni 
baholash, bu muhim voqea 
jahon yetakchilari uchun 
asosiy platforma hisobla-
nadi. Prezident Shavkat 
Mirziyoyevning ushbu an-
jumanda ishtiroki nafaqat 
O‘zbekistonning ekologik barqarorlikni ta’min-
lashga sodiqligini ta’kidlaydi, balki mamlakatning 
iqlim bo‘yicha harakatlar yuzasidan global mulo-
qotdagi muhim o‘rnini tasdiqlaydi.

O‘zbekistonning ekologiya, qishloq va suv 
xo‘jaligi bo‘yicha siyosatini qayta ko‘rib chiqishdagi 
faol yondashuvi, shuningdek, 2030-yilgacha 
yalpi ichki mahsulot birligiga to‘g‘ri keladigan 
“issiqxona gazlari” chiqindilarini 2010-yildagi 
darajadan 35 foizga kamaytirish kabi ulkan 
maqsadlar bunga misoldir. Mamlakatning Orol 
dengizi inqirozini bartaraf etish, bioxilmaxillikni 
saqlash va “yashil” iqtisodiyotga o‘tish borasidagi 
sa’y-harakatlari ham alohida e’tiborga loyiq.

Bundan tashqari, Prezident Shavkat 
Mirziyoyevning Markaziy Osiyo mintaqasi 
va SHHT, IHT, Turkiy davlatlar tashkiloti 
kabi xalqaro platformalardagi tashabbuslari 
mintaqaviy hamda global ekologik hamkorlikka 
qat’iy intilishidan dalolat beradi. Uning iqlim 
o‘zgarishiga moslashish bo‘yicha mintaqaviy 
strategiyani ishlab chiqish va atrof-muhit 
muammolari bo‘yicha platformalar yaratish taklifi 
to‘g‘ri yo‘nalishdagi qadamlardir.

Ishonchim komilki, davlatingiz rahbarining 
“COP28”dagi ishtiroki nafaqat O‘zbekistonning 
global iqlim muhokamasidagi rolini oshiradi, 
balki barqaror rivojlanish yo‘lidagi birgalikdagi 
sa’y-harakatlarni ham ilhomlantiradi. Tashrif, 
shuningdek, mamlakatning BMTning Iqlim 
o‘zgarishi to‘g‘risidagi hadli konvensiyasi, Kioto 
protokoli va Parij kelishuvi maqsadlariga erishish 
bo‘yicha o‘z zimmasiga olgan majburiyatlarni 
to‘liq bajarishini yana bir bor tasdiqlaydi.

“Dunyo” AA.

1

Barqaror rivojlanish maqsadlari hamda mamlakat 
ehtiyojlarini o`zaro moslashtirish borasidagi jiddiy 
intilishlarning natijasi o`laroq mamlakatimizda 
O`zbekistonning 2017 — 2021-yillar uchun Harakatlar 
strategiyasi ishlab chiqilib, hayotga tatbiq etilgan bo`lsa, 
bugungi kunda 2022 — 2026-yillarga mo`ljallangan 
Yangi O`zbekistonning taraqqiyot strategiyasi amalga 
oshirilmoqda. 

1

Butun dunyoda iqtisodiy zanjirlar uzilib, siyosiy-iqtisodiy 
sanksiyabozliklar davom etayotgan bir sharoitda iqtisodiyotni 
o‘stirishga qaratilgan rejalashtirishni ijobiy baholasak bo‘ladi. 
Shunday sharoitda budjetni boshqarish, uni maksimal samarali 
tashkil qilish masalasi ham o‘ta jiddiy yondashuvni taqozo 
qiladi. Shu o‘rinda O‘zbekiston Ekologik partiyasi fraksiyasi 
kelgusi yil Davlat budjeti samarali bo‘lishini ta’minlash 
maqsadida uning muhokamalarida faol qatnashganini qayd 
etish joiz. 

Ta’kidlash kerak, Davlat budjetining kelgusi yil uchun 
ishlab chiqilgan loyihasida Prezidentimiz tomonidan bildirilgan 
tashabbuslar va takliflar, bugungi kunda aholini qiynab turgan 
birinchi navbatdagi masalalar qamrab olingan. 

Shuningdek, budjetda sog‘liqni saqlash, ta’lim, inson 
kapitalini rivojlantirish, yangi ish o‘rinlarini yaratish, aholini 
uy-joy bilan ta’minlash, atrof-muhitni yaxshilash uchun 
ajratiladigan davlat xarajatlari miqdori o‘tgan yilgi budjet bilan 
taqqoslaganda sezilarli darajada oshgan.

Jumladan, bugungi global iqlim o‘zgarishlari bilan 
bog‘liq ekologik muammolar avj olayotgan bir davrda iqlim 
o‘zgarishlari mamlakatlarning iqtisodiy ko‘rsatkichlariga ham 
salbiy ta’sir ko‘rsatayotgan bir davrda Davlat budjeti loyihasida 
ekologiya yo‘nalishiga ajratilayotgan xarajatlarga alohida 
e’tibor qaratildi. 

Ayniqsa, mazkur moliyaviy hujjatda iqlim o‘zgarishlarining 
oldini olish va unga moslashishda muhim instrument hisoblangan 
“yashil” iqtisodiyotga o‘tishga qaratilgan islohotlar doirasida 
bir qator loyihalarning joriy etilishi yangicha yondashuvlardan 
dalolat beradi. O‘zbekistonda budjetni “yashil” markirovkalash, 
Iqlim o‘zgarishi sharoitida iqtisodiy o‘sishni ta’minlash bo‘yicha 
milliy baholash loyihalari shular jumlasidandir. 

Bosh moliyaviy hujjatda avvalgi yillardagiga nisbatan 
sohaga budjetdan ajratilayotgan mablag‘lar salmoqli oshganini 
ko‘rishimiz mumkin. Birgina suv xo‘jaligi sohasi tashkilotlarini 
saqlash va dasturlarini amalga oshirish uchun jami 9,2 trln. 
so‘m mablag‘ yo‘naltirilishi kutilmoqda. Aholini toza ichimlik 
suvi bilan ta’minlash va oqova suvlarni chiqarib yuborish tizimi 
obyektlarini qurish hamda rekonstruksiya qilish ishlariga 1 
trln. 260 mlrd. so‘m ajratish rejalashtirilgan. “Yashil makon” 
umummilliy loyihasi doirasidagi ishlarni amalga oshirish uchun 
ham berilayotgan mablag‘lar e’tiborga molik. 

Muhokamalar chog‘ida hududlardagi chiqindixonalarni 
tartibga solish, aholi punktlarini havoni ifloslantiruvchi har 
qanday chiqindilardan tozalash va ular ta’sirida turli yuqumli 
kasalliklar tarqalishining oldini olish yuzasidan kompleks 
choralar ko‘rish lozimligiga e’tibor qaratgan edik. Loyihada 
sanitar-tozalash ishlarini tashkil etish, aholi punktlarida 
tozalikni ta’minlash xarajatlariga 108 mlrd. so‘m ajratilishi 
ko‘zda tutilgani, biroq bu mablag‘lar yetarli rejalashtirilmagani 
deputatlarning e’tiborini tortgandi. Shu bois deputatlar taklifi 
bilan mazkur yo‘nalishga xarajatlar 66,4 mlrd. so‘mga oshirilib, 
jami 174,4 mlrd. so‘m ajratilishi belgilandi. 

Fraksiyamiz a’zolari tomonidan budjetning nafaqat xarajat, 
balki daromadlar qismi ham chuqur tahlil qilindi. Jumladan, 
yuk ko‘tarish quvvati 10 tonnadan og‘ir yuk mashinalarining 
barchasi uchun bir xil, ya’ni yillik bazaviy hisoblash miqdorining 
5 baravari darajasida yo‘l yig‘imini undirish yuzasidan loyihada 
berilgan taklif bo‘yicha ushbu yig‘imni yuk avtotransportlarining 
yuk ko‘tarish hajmiga qarab tabaqalashtirilgan stavkalarni joriy 
etish borasidagi fraksiya taklifi qabul qilindi.

Qisqacha aytganda, budjet to‘g‘risidagi qonun aholi 
farovonligini yanada oshirish va turmush tarzini yaxshilashga 
xizmat qiladi. 

Muxtorjon HOJIMATOV,
Oliy Majlis Qonunchilik palatasi deputati.

Davlat budjeti:

HAYOTIY TAKLIFLAR VA 
YANGICHA YONDASHUV

Fikr

Yaqinda Oliy Majlis Qonunchilik palatasi tomonidan 
“2024-yil uchun O‘zbekiston Respublikasining Davlat budjeti 
to‘g‘risida”gi qonun qabul qilindi. 

Ta’kidlash joiz, ushbu qonun mamlakatni kelgusi davrda 
ijtimoiy-iqtisodiy rivojlantirishning asosiy yo‘nalishlarini 
nazarda tutuvchi hujjat hisoblanadi. Budjet qonuni o‘rta 
muddatli davr uchun makroiqtisodiy ko‘rsatkichlarni, 
O‘zbekiston Respublikasi konsolidatsiyalashgan budjeti 
daromadlari va xarajatlari hamda uning taqchilligi 
prognozlarini, taqchillikni moliyalashtirish manbalari 
to‘g‘risidagi ma’lumotlarni, soliq-budjet siyosatining asosiy 
yo‘nalishlarini, makro-fiskal tavakkalchiliklar va davlat qarzi 
tahlilini o‘z ichiga olgan.

3-dekabr — Xalqaro nogironlar kuni

PARALIMPIYA HARAKATI
Keyingi yillarda jamiyatimizning ajralmas qismi bo‘lgan 

jismoniy imkoniyati cheklangan va nogironligi bo‘lgan 
shaxslarning huquq hamda manfaatlarini ta’minlash, ularni 
ijtimoiy-siyosiy hayotga faol jalb etish maqsadida qator 
me’yoriy-huquqiy hujjatlar qabul qilinib, keng ko‘lamli chora-
tadbirlar amalga oshirilmoqda.

O‘zbekiston Respublikasining 
Konstitutsiyasi va qator qonunlar, 
Prezidentimizning ko‘plab Farmon 
va qarorlari yurtimizda nogironligi 
bo‘lgan shaxslarga teng sharoitlar 
yaratishda mustahkam asos 
bo‘lmoqda. Bu esa ularning 
bilim olishi, mehnat qilishi, o‘z 
iste’dod va salohiyatini ro‘yobga 
chiqarishi, muxtasar aytganda, 
o‘zlarini jamiyatimizning to‘laqonli 
a’zosi sifatida his etishiga imkon 
yaratmoqda.

Xususan, 2021-yil 18-maydagi 
“Paralimpiya harakatini rivoj-
lantirishga doir qo‘shimcha chora-
tadbirlar to‘g‘risida”gi Prezident 
qarorida jismoniy imkoniyati 
cheklangan va nogironligi bo‘lgan 
shaxslarga sport bilan shug‘ullanish 
uchun shart-sharoitlarni kengaytirish 
hamda ular o‘rtasida sport bilan 
shug‘ullanuvchilar qamrovini yanada 
oshirish chora-tadbirlari belgilandi. 
Ushbu hujjatga muvofiq, barcha 
turdagi sport ta’lim muassasalarida 
jismoniy imkoniyati cheklanganlar 
uchun sport bo‘limlari bosqichma-
bosqich tashkil etilmoqda. Iqtidorlilar 
tanlab olinib, ularni sport turlariga 
yo‘naltirish, tayyorlash hamda 
oliy sport mahoratiga erishishini 

ta’minlovchi uzluksiz yagona 
kompleks tizim joriy qilindi. Shu 
bilan birga, paralimpiya sport turlari 
bo‘yicha malakali mutaxassislarni 
tayyorlash, qayta tayyorlash va 
ularning malakasini oshirish tizimi 
yaratilib, bu borada ilmiy tadqiqotlar 
olib borilmoqda.

O‘zbekiston Milliy paralimpiya 
qo‘mitasi huzurida Paralimpiya 
sport turlari bo‘yicha mutaxassislarni 
tayyorlash instituti faoliyati yo‘lga 
qo‘yildi. Ushbu institutda paralimpiya 
sport turlari bo‘yicha rahbar kadrlar, 
oliy sport mahorati maktablari, 
olimpiya va paralimpiya sport 
turlariga tayyorlash markazlari, 
sport maktablarining paralimpiya 
sport turlari bo‘yicha yo‘riqchi-
uslubchilari, trenerlari hamda shu 
sohadagi boshqa mutaxassislar 
qayta tayyorlanib, malakasi 
oshirilmoqda. Jumladan, joriy yilning 
fevral — oktyabr oylarida 1 ming 
179 nafar tinglovchi malaka oshirib, 
paralimpiya sport turlari bo‘yicha 
trener sertifikatiga ega bo‘ldi.

Davlatimiz rahbarining 2021-
yil 5-noyabrdagi “Sport ta’limi 
tizimini tubdan takomillashtirish 
orqali olimpiya va paralimpiya sport 
turlari bo‘yicha sportchilar zaxirasini 
shakllantirish sifatini yanada oshirish 
chora-tadbirlari to‘g‘risida”gi qarori 
jismoniy imkoniyati cheklangan va 
nogironligi bo‘lgan shaxslarning 
sport sohasida ta’lim olishga bo‘lgan 
huquqlarini ro‘yobga chiqarmoqda. 
Unga asosan, Olimpiya zaxiralari 
kollejlari negizida Ta’limning 

xalqaro standart tasniflagichining 
5-darajasiga mos ta’lim muassasasi 
shaklidagi olimpiya va paralimpiya 
sport turlariga tayyorlash markazlari 
tashkil etildi.

Mazkur kollejlar kontingenti 
faqat olimpiya va paralimpiya sport 
turlari bo‘yicha shakllantirilishi, 

O‘zbekiston Milliy paralimpiya 
qo‘mitasi tavsiyasiga asosan 
ushbu ta’lim maskanlariga tegishli 
paralimpiya sport turlari bo‘limlariga 
yuborilayotgan jismoniy imkoniyati 
cheklangan va nogironligi bo‘lgan 
sportchilar uchun 10 foizgacha 
qo‘shimcha kvotalar ajratilishi 
belgilandi.

Shuningdek, olimpiya va 
paralimpiya sport turlariga tayyorlash 
tizimini yanada takomillashtirish 
maqsadida 2022-yil 6-iyunda 
Prezidentimiz tomonidan “Davlat 
sport-ta’lim muassasalari faoliyatini 
mutlaqo yangi tizim asosida tashkil 
qilish chora-tadbirlari to‘g‘risida”gi 
qaror imzolandi. Hujjatga asosan, 
Olimpiya va Paralimpiya sport 
turlariga tayyorlash markazlari tashkil 
qilindi. 

2023/2024 o‘quv yilida Olimpiya va 
Paralimpiya sport turlariga tayyorlash 
markazlariga tasdiqlangan reja 
(kvota)ga muvofiq, 11 ta paralimpiya 
sport turi bo‘yicha jami 206 nafar 
o‘quvchi tanlov asosida qabul qilindi. 
Bugungi kunda respublikamizning 
barcha turdagi sport maktablarida 
jismoniy imkoniyati cheklangan va 
nogironligi bo‘lgan 3 ming 468 nafar 
shaxs paralimpiya sport turlari bilan 
muntazam shug‘ullanmoqda.

Tibbiy-ijtimoiy ekspert 
komissiyalari ro‘yxatida hozirgi kunda 
jismoniy imkoniyati cheklangan va 
nogironligi bo‘lgan 758 ming 253 
nafar shaxs ro‘yxatga olingan bo‘lib, 
joriy yil 1-oktyabr holatiga ko‘ra, 
mahallalardagi 10 — 35 yoshli 
nogironligi bo‘lgan shaxslar soni 220 
ming 298 nafarni tashkil etmoqda. 
Ularning 37 ming 373 nafari sport 
bilan shug‘ullanish istagini bildirgan.

Prezidentimizning 2022-yil 
19-yanvardagi “Mahallalarda 
yoshlar bilan ishlash tizimini 
tubdan takomillashtirish chora-
tadbirlari to‘g‘risida”gi qaroriga 
muvofiq navqiron avlod bilan 
ishlashning yangicha boshqaruv 
mexanizmlari joriy etildi. Yoshlar 
muammolarini bevosita mahallalarda 
hal qilish choralari ko‘rilib, ta’lim 
muassasalarida ma’naviy-ma’rifiy 
va tarbiyaviy ishlar samaradorligi 
yanada oshirildi. Jumladan, “Besh 
tashabbus olimpiadasi” sport 
musobaqalari o‘tkazilishi yo‘lga 
qo‘yilib, uning doirasida jismoniy 
imkoniyati cheklangan va nogironligi 

bo‘lgan yoshlar o‘rtasida “Besh 
tashabbus paralimpiadasi” sport 
musobaqalari ham tashkil etilmoqda. 

Paralimpiya sport turlarini 
yanada ommalashtirish, parasport 
bilan shug‘ullanuvchilar qamrovini 
oshirish maqsadida uyushtirilgan 
musobaqalarning tuman va 
shaharlarda o‘tkazilgan birinchi 
bosqichida 14 ming 232 nafar jismoniy 
imkoniyati cheklangan va nogironligi 
bo‘lgan yigit-qiz qatnashdi. “Besh 
tashabbus paralimpiadasi” sport 
musobaqalarining respublika final 
bosqichida umumjamoa hisobida 
1-o‘rinni Samarqand, 2-o‘rinni 
Namangan va 3-o‘rinni Farg‘ona 
viloyatlari jamoalari egalladi. 

Umuman, qabul qilinayotgan 
normativ-huquqiy hujjatlar, 
joriy etilayotgan yangi tizim va 
mexanizmlar orqali paralimpiya 
harakatining qo‘llab-quvvatlanishi 
yuksak samaralar bera boshladi, 
desak, mubolag‘a emas. Xususan, 
2021-yil 2 — 6-dekabr kunlari 
Manama shahrida (Bahrayn) yoshlar 
o‘rtasida bo‘lib o‘tgan Paraosiyo 
o‘yinlarida O‘zbekiston delegatsiyasi 
17 nafar yosh sportchi bilan ishtirok 
etib, 18 medalni qo‘lga kiritdi va 45 
davlat orasida umumjamoa hisobida 
6-o‘rinni egalladi. Ushbu nufuzli 
musobaqaning yopilish marosimida 
O‘zbekiston delegatsiyasi 2025-yil 
Toshkent shahrida yoshlar o‘rtasida 

o‘tkaziladigan Paraosiyo o‘yinlari 
bayrog‘ini qabul qilib oldi. Bugungi 
kunda mamlakatimizda mazkur keng 
ko‘lamli tadbirni yuksak darajada 
o‘tkazish uchun katta tayyorgarlik 
ko‘rilmoqda.

Bizga faxr baxsh etgani, shu yil 
16 — 29-oktyabr kunlari Xanchjou 
shahrida (Xitoy) bo‘lib o‘tgan 
IV Paraosiyo o‘yinlarida 11 ta 
paralimpiya sport turida ishtirok 
etgan O‘zbekistonning 103 nafar 
paralimpiyachisi 25 ta oltin, 24 ta 
kumush va 30 ta bronza, jami 79 
ta medalni qo‘lga kiritdi. E’tiborlisi, 
bu O‘zbekiston delegatsiyasining 
Paraosiyo o‘yinlari tarixida medallar 
soni bo‘yicha eng yaxshi natijasi 
bo‘ldi.

Muxtasar aytganda, mam-
lakatimizning barcha hududida 
ko‘plab musobaqalar o‘tkazilishi 
orqali iqtidorli paralimpiyachilar 
saralanib, davlatimiz ko‘magida turli 
nufuzli xalqaro sport musobaqalarida 
ishtirok etayotgani va yuksak 
natijalarni qo‘lga kiritayotgani no- 
gironligi bo‘lgan shaxslarga ko‘r-
satilayotgan cheksiz g‘amxo‘rlik va 
e’tibor mevasidir.

Olimjon SHODIYEV, 
O‘zbekiston Milliy paralimpiya 

qo‘mitasi huzuridagi Paralimpiya 
sport turlari bo‘yicha 

mutaxassislarni tayyorlash 
instituti direktorining o‘rinbosari.

Aytish joizki, viloyatda joriy yilda elektr 
energiyasiga bo‘lgan ehtiyoj 6 mlrd. 250 
mln. kVt-soatni tashkil etadi. Shundan 
markazlashgan holda yetkazib berish 
rejasi 5 mlrd. 845 mln. kVt-soatdan iborat. 
Demak, 405 kVt-soat elektr energiyasi 
yetishmovchiligi kutilmoqda. Bu esa 
hududda elektr ta’minotida muammolar 
mavjudligini bildiradi. Buning uchun 

ta’minotning muqobil turidan foydalanish 
orqali muammoga yechim izlanmoqda. 

Jumladan, shu yilning o‘zida 79,3 mVt 
quvvatga ega bo‘lgan quyosh panellarini 
o‘rnatish ko‘zda tutilgan. Natijada 5 907 
ta obyektda kuz-qish mavsumini betalafot 
o‘tkazish mumkin.

— 75 yoshga kirib shu paytgacha 
hali biror marta chiroq o‘chmagan yilni 

eslolmayman, — deydi Qo‘rg‘ontepa 
tumanida istiqomat qiluvchi Abdurahim 
Xo‘jamnazarov. — Xonadonimizga 
quyosh panellari o‘rnatilgach, necha yillik 
orzularimiz amalga oshdi. Endi ob-havoning 
istalgan paytida ham xonadonimizda elektr 
energiyasi ta’minoti mavjud. Bu turmush 
sharoitimizga ham ijobiy ta’sir ko‘rsatdi. 
Negaki, endilikda uyimizda hamisha 

issiq suv bor. Bu bilan oshxonadan beri 
kelmaydigan ayollarimizning joniga oro 
kirdi. Eng muhimi, mablag‘imiz 20 foizga 
iqtisod qilinib, o‘zimizdan ortgan elektr 
energiyasini sotishimiz mumkin ekan. 
Elektr energiyasi uchun hamma pul 
sarflayotgan bir paytda biz uning ortidan 
pul ishlashni boshladik.

Viloyatda gidroelektrostansiyalarni 
ishga tushirish uchun ham yaxshigina 
imkoniyat mavjud. Mutaxassislarning 
ma’lum qilishlaricha, hududda 40 dan ortiq 
ana shunday GESlar faoliyatini tiklash 
mumkin. Ular foydalanishga topshirilgach, 
qo‘shimcha 30 mVt quvvatga teng elektr 
energiya ishlab chiqariladi. Natijada 50 
mingdan ortiq xonadonlarni uzluksiz 
elektr bilan ta’minlash imkoni yaratiladi. 
Bu boradagi sa’y-harakatlar hozirda avj 
pallada. Zero, joriy yilning o‘zida 49,78 
mVt quvvatga ega bo‘lgan 17 ta kichik 
GESni ishga tushirish ko‘zda tutilgan.

Buning uchun Xitoyning “Zheijing 
Jinlum Electromechanic” LTD kompaniyasi 
bilan hamkorlik qilinmoqda. Aynan ushbu 
kompaniya bilan qo‘shma loyihaga qo‘l 
urilishining sababi bor. Negaki, kompaniya 
mamlakatimiz hududida 700 ta GES 
loyihalarini amalga oshirgan. Ayni paytda 
u Andijon viloyatida ham to‘qqizta GES 
qurilishida ishtirok etyapti. Ular kelgusi 

yildan foydalanishga topshirilgach, 50 
mingdan ortiq xonadonlarning elektr 
energiya bilan bog‘liq muammolari ijobiy 
yechim topadi.

— Xonobod shahrining “Xidirsha” 
MFYda xitoylik hamkorlar bilan birgalikda 
kichik GES barpo etmoqdamiz, — deydi 
“Xonobod GES” MChJ rahbari Abdulloh 
Madaminov. — 1,8 mVt quvvatga ega 
ushbu loyiha kelgusi yilning may oyida 
ishga tushiriladi. Natijada 3 150 ta xonadon 
elektr energiyasi bilan uzluksiz ta’minlanadi. 

Viloyatda barpo etilayotgan GESlar 
ishga tushirilishining afzallik jihatlari 
shundaki, eng avvalo, bir yilda qo‘shimcha 
120 mln. kVt-soat elektr energiyasi ishlab 
chiqarish imkoniyati yaratiladi. Natijada 50 
mingta xonadonning elektr energiya bilan 
bog‘liq muammolari ijobiy yechim topadi. 
Qolaversa, 42 mln. kub metr gazni iqtisod 
qilish mumkin bo‘ladi.

Asosiysi, GESlar ishlab chiqaradigan 
elektrning tannarxi boshqa manbalarga 
nisbatan ancha arzon bo‘lib, ular 
energetikada kunlik energiyani barqaror 
ta’minlashda eng samarali vosita 
hisoblanadi. Shu bois ta’minotning 
muqobili bugungi kunning eng muhim 
tanlovidir.

Saminjon HUSANOV
(“Xalq so‘zi”). 

TA’MINOTNING MUQOBILI — 
ENG YAXSHI TANLOVDIR

Energetika

Davlatimiz rahbari shu yilning 2-fevral kuni Andijon 
viloyatiga tashrifi doirasida qayta tiklanuvchi energiya 
manbalarini ommalashtirish bo‘yicha aniq vazifalar 
belgilab bergan edi. 

Xo‘sh, ortda qolgan davr mobaynida hududda bu 
borada qanday ishlar amalga oshirildi?

Ayni kunlarda davom etayotgan 
“Keksalar turizm oyligi” doirasidagi 
tadbirlar ham ana shular jumlasidan, 
desak, mubolag‘a emas. 

Keksalik gashtini surayotgan 
otaxon va onaxonlarning “Nuroniy” 
jamg‘armasi Navoiy viloyati bo‘limi 
tomonidan yurtimizning dilbar 
go‘shalariga sayohatlari uyushtirildi.

— Ushbu oylik doirasida 26 ming 
nafar nuroniyning Samarqand, Buxoro 
va Xiva shaharlariga sayohatini tashkil 
qildik, — deydi “Nuroniy” jamg‘armasi 
Navoiy viloyati bo‘limi mutaxassisi 
Sa’dulla Istamov. — Shu maqsadda 
viloyatning tuman va shaharlariga jami 
33 ta avtobus ajratilib, hozirgi kunga 
qadar 43 ming 550 nafar nuroniyning 
taassurotlarga boy sayohati bois, 
duosini olishga erishdik.

Tadbir doirasida nurotalik 
nuroniylardan bir guruhi yaqinda 
Buxoro shahrida bo‘lib, muqaddas 
qadamjolarni ziyorat qilish bilan 
birga, shahardagi bunyodkorlik 
ishlari bilan ham tanishdi. 

— Buxoroga so‘nggi marta 
2015-yilda borgan edim, — deydi 
keksa jurnalist Abdumutal Norboyev. 
— Bu safargi kelishimda, ochig‘i, 
o‘zgarishlarni ko‘rib, tanimay qoldim. 
Albatta, bu yangilanishlar yurtimizdagi 
tinchlik hamda osoyishtalikning amaliy 
ifodasidir. 

Oylik mundarijasi faqat 
sayohatlardangina iborat emas. 
Uning doirasida nogironligi bo‘lgan, 
shifoxonada davolanayotgan va 
yakka-yolg‘iz keksalarning holidan 
ham xabar olinib, xonadonlarida 
hashar o‘tkazildi. 

Temur ESHBOYEV
(“Xalq so‘zi”).

Ijtimoiy himoya

Keksalari 
qadrlangan 

yurt
Mamlakatimizda nuroniy 

otaxonu mo‘tabar onaxonlarimizni 
qadrlash, ularning hayot zavqini 
tugal his etishlari uchun tegishli 
vazirlik hamda idoralar tashabbusi 
bilan salmoqli ishlar amalga 
oshirilayotir. 

Marg‘ilon shahrida istiqomat qiluvchi 
Kamronbek Ikromov hamda Madinabonu 
Ubaydullayeva ham ota-onalarining vafotidan 
so‘ng buvilarining vasiyligiga olingan edi. 

Shu kunlarda bu ikki yoshga Marg‘ilon shahar 
hokimligi tomonidan barcha zamonaviy qulaylikka 

ega xonadonlar kalitlari tantanali ravishda 
topshirildi. 

Yangi xonadonlar egalarini qutlash tadbirida 
Milliy gvardiyaning Farg‘ona viloyati bo‘yicha 
boshqarmasi mas’ullari, Marg‘ilon shahar sektor 
rahbarlari hamda mahalla faollari, nuroniylar 
ishtirok etdi.

— Ayni paytda Farg‘ona davlat universitetida 

davlat granti asosida ikkinchi bosqichda ta’lim 
olyapman, — deydi Madinabonu Ubaydullayeva. 
— O‘n sakkiz yoshimga qadar buvimning 
qaramog‘ida yashadim. Bundan buyon o‘z uyim 
borligidan behad mamnunman.

Kamronbek Ikromov esa tadbirkorlik faoliyatini 
yo‘lga qo‘yish niyatida. E’tibor va rag‘batdan 
xursand bo‘lgan ushbu yoshlar jamiyatimiz 
ravnaqi yo‘lida sidqidildan xizmat qilishga tayyor 
ekanligini bildirishdi.

Botir MADIYOROV
(“Xalq so‘zi”).

MEHR VA E’TIBOR IFODASI

G‘amxo‘rlik

Prezidentimiz tomonidan yurtimizda “Inson qadri uchun” tamoyili asosida amalga 
oshirilayotgan islohotlar jarayonida yetim va ota-ona qaramog‘idan mahrum bo‘lgan yoshlarning 
huquq hamda erkinliklarini ro‘yobga chiqarish, ijtimoiy himoyasini kuchaytirish, ularni davlat 
tomonidan qo‘llab-quvvatlashga alohida e’tibor berilmoqda. 

nogironligi bo‘lgan shaxslarni sport bilan 
shug‘ullanishga rag‘batlantiradi

Mazkur binoda barcha zarur xonalar zamon 
talablariga mos tarzda jihozlangan. Bundan 
tashqari, tashkilot hovlisida bolalar o‘yin 
maydonchalari ham tashkil etilgan.

Muassasaning ochilish marosimida so‘z 
olgan mutasaddilar bolalarning maktabgacha 
ta’lim qamrovini oshirish, ushbu soha 
xizmatlaridan foydalanishni yanada yaxshilash, 
ularning to‘laqonli hayot faoliyati uchun qulay 
shart-sharoitlarni ta’minlash eng dolzarb vazifa 
ekanligini alohida ta’kidladi.

Aytish joizki, “Tashabbusli budjet”ning 
shu yil 1-mavsum dasturi doirasida viloyatda 
273,5 mlrd. so‘m mablag‘ evaziga 290 ta 
obyektda qurilish-ta’mirlash ishlari bajarilishi 
rejalashtirilgan bo‘lib, bugungi kunda  
241,7 mlrd. so‘m moliyalashtirildi hamda  
229,2 mlrd. so‘mlik qurilish ishlari amalga 
oshirilgan.

Abdulaziz YO‘LDOSHEV
(“Xalq so‘zi”).

Bunyodkorlik

Jajji 
bolajonlar 
quvonchi

Samarqand viloyatining Payariq 
tumanidagi Yangiobod mahallasida 
12-maktabgacha ta’lim tashkilotining 
200 o‘rinli yangi binosi foydalanishga 
topshirildi.

Siru sinoatga to‘la 
shahriston

Axsikent. Uch ming yillik tarixga 
ega bu ko‘hna shahar dunyo ilm-fani 
taraqqiyotiga munosib ulush qo‘shgan 
allomalar, xususan, temuriylar sulolasining 
zabardast vakili — o‘n ikki yoshida taxtga 
o‘tirgan shoir va sarkarda Zahiriddin 
Muhammad Boburni tarbiyalab o‘stirgan 
kent sifatida ma’lumu mashhur. Garchi, 
1620-yildagi kuchli yer silkinishi gullab-
yashnagan Axsi qo‘rg‘onini tamoman 
vayronaga aylantirgan bo‘lsa-da, uning 
nomi, ajdodlardan qolgan osoriatiqalar 
vaqt qa’riga singib ketmadi. 

O‘z paytida “Farg‘ona shaharlarining 
onasi”, deb ulug‘langan shahriston 
xarobalari barcha davrda ilmiy 
jamoatchilikni qiziqtirib kelgan. Masalan, 
o‘zbek va xorijiy davlatlar tarixchi 
olimlari — V. Bartold, Y. Zadneprovskiy,  
I. Ahrorov, A. Anorboyev va boshqa taniqli 
mutaxassislarning tadqiqotlari natijasida 
ko‘hna shahar haqida qator ilmiy xulosalar 
yaratildi. 

Bundan to‘rt yil muqaddam 
Prezidentimizning alohida e’tibori bilan 
ushbu tarixiy merosni asrab-avaylash 
va tadqiq etish ishlari yangi bosqichga 
ko‘tarilganini ko‘pchilik yaxshi biladi. 
Xususan, Vazirlar Mahkamasining 
“Namangan viloyatining To‘raqo‘rg‘on 
tumanida “Axsikent” arxeologiya merosi 
obyektini muhofaza qilish va tadqiq 
etish yodgorlik majmuasini tashkil etish 
to‘g‘risida”gi qarori asosida faoliyat 
boshlagan davlat unitar korxonasi 
tomonidan yodgorlikni viloyatning muhim 
sayyohlik markaziga aylantirish ishlari 
keng yo‘lga qo‘yildi.

— Qadim shahar xarobalari ostida 
katta ma’naviy xazina yotibdi, — deydi 
“Axsikent” arxeologiya merosi obyektini 
muhofaza qilish va tadqiq etish direksiyasi 
rahbari Anvar Ikrom. — Har bir yangi 
topilma, tiklanayotgan meros sharofati 
bilan tarixiy yodgorlikning jozibadorligi 
ortadi. Bu nafaqat o‘zimizning 
yurtdoshlarimiz, balki xorijiy sayyohlar 
oqimini ham yanada ko‘paytiradi, degani. 
Shu maqsadda ishlab chiqilgan maxsus 
konsepsiya izchil amalga oshirilmoqda.

Noyob muhandislik 
inshootlari

Mutaxassislarning fikri va hozirgacha 
aniqlangan ma’lumotlarga qaraganda, 
Axsikent xarobalari ostida bundan uch 
ming yil ilgari yashagan avlodlarimiz 
turmush tarzi, ularning zukkoligi va 
asosiy mashg‘ulotlaridan hikoya qiluvchi 
osoriatiqalar yetarli. 

Masalan, bundan 23 asr muqaddam 
asos solingan shaharning uzoq yillik tarixi 
ko‘plab badiiy va ilmiy asarlarda ifoda 
topgan. Bu yerda yaratilgan muhandislik 
inshootlari, ayniqsa, pishiq-puxtaligi bilan 
e’tiborni tortadi. 

Xususan, arxeologik qazishmalar 
chog‘ida chiqqan yer osti tunneli ichimlik 
suvi ta’minoti kafolatli yo‘lga qo‘yilganidan 
darak beradi. O‘sha paytdayoq hozirgi 
vodoprovodga o‘xshash tizim barpo 
etilib, tunnel ichidan tortilgan sopol 
quvurlar orqali 15 kilometr uzoqlikdagi 
Kosonsoydan obihayot olib kelingan. 
Tizimning ishlash mexanizmi ham 
oddiylikdan murakkablikka tarzida yo‘lga 

qo‘yilgan, ya’ni suvni butun shaharga 
birday yetkazib berish uchun tutash 
idishlar qoidasidan foydalanilgan. 

Axsikentliklar ko‘proq nima bilan 
mashg‘ul bo‘lishgan? Bu savolga yer 
ostidan qazib olingan topilmalar javob 
beradi. Ular orasida kulolchilik buyumlari 
qoldiqlari, po‘latni qayta ishlab yasalgan 
ashyolar ko‘pligi bu yerda hunarmandchilik 
ravnaq topganini ko‘rsatadi. Mahoratli 
kulollar qo‘lida sayqal topgan sopol 
idishlar yorqin rangdagi naqshlari bilan 
dunyo bozorini zabt etgan bo‘lsa, asl 
po‘loti qilichlar dovrug‘i Buyuk Ipak 
yo‘lidagi eng xaridorgir mollar sirasiga 
kirgan. Yaqin Sharqning yirik savdo 
markazi bo‘lgan Damashqqacha yetib 
borgan bu qilichlarni “Damashq qilichlari” 
deyishlari ham shundan. 

— Qadim shahar o‘rnidan topilgan 
ashyolarning ko‘pchiligi kent ahlining 
oddiygina kulolchilik buyumlarini 
tayyorlashga ham mahorat va iste’dod 
bilan yondashganidan darak beradi, 
— deydi Namangan davlat universiteti 
Arxeologiya kafedrasining katta 
o‘qituvchisi Shukrullo Nasriddinov. — Bu 
ular tomonidan yasalgan va bo‘yog‘i hali-
hamon xira tortmagan sopol idishlarga 
o‘ziga xos dizayn berilganligida ko‘rinadi. 
Misol uchun sirlangan laganlarning 
biriga arabcha yozuvda “Fikr aytishga 
shoshilma”, degan hikmatning 
tushirilganligi hunarmand yuqori darajada 
falsafiy fikrlash qobiliyatiga ham ega 

bo‘lganligidan nishona. Yoki maxsus 
dastaga birlashtirilgan bir nechta 
moychiroq jamlamasi biz hozirgi kunda 
foydalanayotgan qandilga asos bo‘lgan 
ekan-da, degan tasavvurga yetaklaydi 
kishini.

Umuman olganda, hozirga qadar olib 
borilgan qazishmalar natijasida yodgorlik 
hududidan mingga yaqin sirli va sirsiz 
sopol idishlar, ularning bo‘laklari, yuzdan 
ortiq mis tangalar va temir buyumlar, 
minglab pishiq va xom g‘ishtlar, yuzdan 
ortiq shisha va toshdan yasalgan 
munchoq hamda boshqa ko‘plab ashyolar 
Axsikent haqidagi tasavvurlarni yanada 
boyitadi. 

Ayni paytda bu topilmalar Namangan 
viloyati tarixi va madaniyati muzeyi, 
“Axsikent” kompleks ekspeditsiyasi 

ilmiy o‘rganish bazasi, shuningdek, 
“Axsikent” direksiyasi eksponatlar 
fondida saqlanmoqda. Yaqin vaqtda ular 
arxeologik obyektda qurib bitkaziladigan 
muzey zallarini to‘ldiradi.

Tarixiy obida tadqiqotiga 
bag‘ishlangan qirq besh yil

Yuqorida ta’kidlaganimizdek, ko‘hna 
shahardan qolgan meros — tuproqtepani 
ilmiy va arxeologik jihatdan o‘rganishga 
turli davrlarda ko‘plab tarixchi olimlar qo‘l 
urgan. Ular orasida ayni paytda Milliy 
arxeologiya markazining Ipak yo‘li bo‘limini 
boshqarayotgan professor Abdulhamid 
Anorboyevning xizmatlari alohida o‘rin 
tutadi. Asli Qirg‘iz Respublikasining 
Aravon tumanidan bo‘lgan bu inson 
1979-yildan buyon Axsikent mavzusi bilan 
mashg‘ul. 

Orada o‘tgan qariyb qirq besh yillik 
ilmiy o‘rganishlar natijasida domla 
mavzuga oid yuzdan ortiq maqolalar 
va qator kitoblar yozdi. Xususan, uning 
mustaqillik yillarida yaratgan “Axsikent — 
qadimgi Farg‘ona poytaxti”, “Farg‘onaning 
qadimgi shaharlari va ularning Markaziy 
Osiyo tarixida tutgan o‘rni” hamda 
“Axsikent arxeologiya parki” kitoblari soha 
mutaxassislari va ko‘p sonli tarixiy asarlar 
ixlosmandlarining kutubxonalaridan o‘rin 
olgan.

Professor A. Anorboyev Axsikentda olib 
borgan ilmiy-amaliy faoliyati davomida 
o‘ziga xos arxeologiya maktabini yaratdi. 
Domladan saboq olgan o‘ndan ziyod 
shogirdlar o‘z kamolida ustozning 
mehnatlari katta bo‘lganini faxr bilan tilga 
oladi. Ularning bir qismi hozirgi kunda 
Axsikent va Farg‘ona vodiysining boshqa 
obyektlarida ilmiy izlanishlar olib boryapti. 
Ustozning o‘zi ayni paytda yangi yo‘nalish 
— Arxeoseysmologiya, ya’ni tarixda 
bo‘lgan zilzila va yer tebranishlarining 
qadimgi shaharlarga ta’siri hamda 
qoldirgan izlari mavzuida xorijiy olimlar 
bilan birga tadqiqot olib bormoqda.

— Keyingi asarim — “Axsikent 
arxeologiya parki” kitobiga davlatimiz 
rahbarining takliflaridan kelib chiqib 
nom berganman, — deydi Abdulhamid 
Anorboyev. — Unda qadim shahar 
o‘tmishini zamondoshlarim ko‘z o‘ngida 
bor bo‘yi bilan gavdalantirishga harakat 
qildim. 

Darhaqiqat, biryo‘la o‘zbek, rus va 
ingliz tillarida chop etilgan yangi kitob-

albomni olimning tarixiy obyekt bo‘yicha 
uzoq yillik mashaqqatli mehnati hisoboti 
deyish mumkin. Nashrga joylashtirilgan 
ilmiy maqolalar, mavzuga doir isbot va dalil 
hamda rang-barang suratlar o‘quvchiga 
zarur bo‘lgan batafsil manbani bera olishi 
bilan alohida qimmatga ega. 

Buni, jumladan, asar taqdimoti bo‘yicha 
joylarda o‘tkazilgan tadbirlar paytida 
bildirilgan haqqoniy fikrlar ham yaqqol 
tasdiqlaydi. Shunday taqdimotlardan 
biri Hindiston poytaxti Dehli shahrida 
ham tashkil etildi. Do‘st mamlakatda 
Namangan viloyati delegatsiyasi bilan 
uchrashuvda kitobni qabul qilib olgan 
taniqli siyosatchi Skand Tayal dil so‘zlarini 
shunday izhor qildi:

— Boburiylarning Hindiston tarixidagi 
o‘rni beqiyos. Shu ma’noda, ularning ota 
yurti — Axsikent haqidagi kitob-albom 
har ikki el taraqqiyotiga munosib hissa 
qo‘shgan insonni tarbiyalab o‘stirgan 
zamin haqida bilganlarimizni aniq dalil 
va ma’lumotlar orqali to‘ldirishga xizmat 
qilishi bilan ahamiyatli.

Zamonaviy arxeologiya  
parki

Shahriston o‘rnida barpo etishga 
kirishilgan yaxlit arxeologiya majmuasi 
bu joyni nafaqat Namangan viloyati, balki 
butun Farg‘ona vodiysining jozibador 
sayyohlik maskaniga aylantiradi. 

Tasavvur qiling, hududga kiraverishda 
quriladigan ramziy darvoza, Bobur Mirzo va 
Umarshayx Mirzoning Kamoliddin Behzod 
tomonidan ishlangan asl surati nusxalari 
asosida ota-bolaning haykallaridan iborat 
kompozitsiya, Umarshayx Mirzo sevgan 
kaptarxona yodgorligi, katta hajmdagi 
eksponatlarni joylashtira oladigan inshoot, 
ochiq osmon ostidagi beshta muzey. Ularni 
tomosha qilgan qay bir sayyohning ko‘ngli 
to‘lmaydi deysiz.

Bunga qo‘shimcha ravishda Sirdaryo 
bo‘ylab yo‘lga qo‘yiladigan kema sayohati, 
zamonaviy mehmonxona va amfiteatr, 
tuyalar sayri majmuada hammaga 

ASRLAR QA’RIGA YASHIRINGAN XAZINA

Azim Sirdaryoning To‘raqo‘rg‘on tumanidan oqib o‘tgan qismi o‘ng sohilida yastanib 
yotgan kattagina tepalik bor. Bir qarashda oddiygina do‘nglik misol ko‘zga tashlanadigan 
bu joydan qadimiy Axsikent xarobalari o‘rin olgan. Oxirgi o‘n yilliklarda tadqiqot ishlari 
birmuncha susaygan yodgorlikdan keyingi paytlarda arxeologlarning qadami uzilmay qoldi. 

Maxsus ekspeditsiya tomonidan qayta yo‘lga qo‘yilgan qazishmalar natijasida 
yangidan-yangi topilmalar aniqlanyapti. Davlatimiz rahbarining topshirig‘i bilan bir 
paytning o‘zida bu yerda ochiq osmon ostidagi muzey barpo etish ishlari jadal sur’atda 
olib borilmoqda.

Madaniy 
meros

ma’qul tushadigan turizm infratuzilmasini 
vujudga keltiradi. Xorijiy mehmonlarga 
chet tilini mukammal biladigan gidlar 
xizmat ko‘rsatishadi. Loyihaning dastlabki 
bosqichida shahristonning mudofaa 
devori, hunarmandchilik ustaxonasi, 
badavlat inson xonadoni, masjidning 
bir qismi va yer osti suv yo‘lidan iborat 
ochiq muzeylarni barpo etish jadal 
sur’atda olib borilayotir. Obyektlarning 
biri bitkazilganiga ancha bo‘ldi. 
Mudofaa devori qismidagi ishlar oxiriga 
yetkazilmoqda. Muzeylarning barchasi 
kelgusi yil oxirigacha sayyohlarni qabul 
qila boshlaydi.

Ma’lumotlarga qaraganda, joriy 
yilning o‘tgan davrida Axsikentga 
yigirma mingdan ortiq sayyohlar 
keldi. Ularning ming nafardan 
ko‘prog‘i qo‘shni respublikalar, 
shuningdek, AQSH, Rossiya, 
Hindiston, Turkiya, Janubiy 
Koreya, Yaponiya, Pokiston 
davlatlaridan tashrif buyurgan. 
Bu oldingi yillardagidan ancha 
ko‘p.

Xo‘sh, Axsikent qachon biz ko‘zda 
tutgan haqiqiy sayyohlik manziliga 
aylanadi? 

— Bu savolingizga jahon tajribasidan 
misol keltirib javob qaytaraman, — 
deydi Anvar Ikrom. — Bir muddat avval 
xalqaro anjumanda Janubiy koreyalik 
turizm mutaxassisi Cheon Jin Young 
bilan suhbatlashib qoldim. Aytishiga 
qaraganda, Koreyadagi qadimiy shahar 
Gvangju 20 yil mobaynida xalqaro 
sayyohlik maydoniga aylantirilgan ekan. 
Bizdagi harakatlar ancha jadal. Biroq 
vazifalarimiz ham yetarli. Eng muhimi, 
davlatimizning doimiy e’tibori va moddiy 
ko‘magidan xursandmiz. Binobarin, loyiha 
to‘la ro‘yobini topadigan kunlar uzoqqa 
cho‘zilmaydi.

Qudratilla NAJMIDDINOV 
(“Xalq so‘zi”). 

Yana yuzlab barkamol avlod vakillari 
Yaponiyada bilim va malakasini oshirib, 
O‘zbekistonga qaytishgan va ular 
bugungi kunda turli sohalarda ishlab 
kelayotir. 

Ayni kunlarda maktabda qariyb 150 
nafar o‘quvchi yapon tilini o‘rganyapti. 
Maktabning yana bir e’tiborli tomoni 
shundaki, bu yerda yoshlarga nafaqat 
yapon tili, balki madaniyati, tarixi ham 
o‘rgatiladi. Shu ma’noda, ikki xalqning 

milliy qadriyat va an’analari o‘zaro 
o‘xshash ekanini ta’kidlab o‘tish o‘rinli. 
O‘zbek xalqining turmush tarzi, oiladagi 
saranjom-sarishtalik, ota-onani hurmat 
qilish, o‘zaro muomala madaniyati 
yaponlarnikiga juda ham o‘xshaydi. 

Maktabda faoliyat olib borish 
davomida shu narsaga amin bo‘ldimki, 
o‘zbek yoshlarida yapon tilini o‘rganishga 
bo‘lgan qiziqish va ishtiyoq juda kuchli. 
Shu bois darslar, amaliy mashg‘ulotlar 
jarayonida ular o‘qituvchilarni 
savollarga ko‘mib tashlashadi. 
Samimiy muloqotlar, qiziqarli savol-
javoblar bilan vaqt qanday o‘tganini 
bilmay ham qolamiz. Men kelajakda 
Yaponiyada o‘qishni davom ettiradigan 
o‘quvchilar safi yanada kengayishiga va 
raqobatbardosh mutaxassis sifatida har 
qanday sohada o‘z o‘rnini topishiga chin 
dildan ishonaman. 

Aytish joiz, keyingi yillarda 
O‘zbekiston va Yaponiya o‘rtasidagi 

do‘stlik hamda madaniy aloqalar 
tobora rivojlanib boryapti. Natijada 
o‘tgan yillarda Kunchiqar yurtning ming 
nafardan ziyod fuqarolari ushbu markaz 
hamda yapon tilini o‘qitish maktabi bilan 
tanishish maqsadida O‘zbekistonga 
tashrif buyurdi. Shu bilan birga, sayyohlar 
rishtonlik usta kulollar tomonidan 
yaratilayotgan, san’at darajasidagi 
mahsulotlarning qanday tayyorlanishini 
bevosita kuzatish imkoniyatiga ham ega 
bo‘lmoqda. Bu ikki tomonlama manfaatli 
turizm salohiyatini oshirishda muhim 
ahamiyatga ega.

Maktabda bir guruh yaponiyalik 
o‘qituvchilar yoshlarga yapon tilini 
beg‘araz o‘rgatamiz. Iqtidorli va bilimli 
yoshlar bu imkoniyatlardan unumli 
foydalanib, qator yutuqlarni qo‘lga 
kiritish orqali O‘zbekiston dovrug‘ini 
dunyoga yoymoqda. Markaz rahbari 
G‘anisher Nazirovning mehnati yuksak 
qadrlanib, Prezident Farmoniga ko‘ra 
“Do‘stlik” ordeni bilan taqdirlangani bejiz 
emas. 

O‘tgan yili o‘anisher Nazirov 
Yaponiyada o‘tkazilgan ikki mamlakat 
o‘rtasidagi do‘stlik va madaniy-ma’rifiy 
aloqalarni rivojlantirishga bag‘ishlangan 
xalqaro forumda qatnashib keldi. Ikki 
davlat rasmiylari bilan o‘tkazilgan 
muloqotlar davomida Yaponiyadagi 
tinchlik va sog‘liqni targ‘ib qiluvchi PHD 
xalqaro tashkilot rahbarlari bilan ham 
kelishuvlarga erishildi. 

Shu tariqa ushbu nufuzli xalqaro 
tashkilotning tajribali shifokori Akio 
Kitano boshchiligidagi mutaxassislar 
Rishtonga kelib, bir hafta davomida 
bepul tibbiy ko‘riklar o‘tkazishdi. Ba’zi 
bemorlarda davolash amaliyotlarini 
amalga oshirib, dori-darmonlar bilan 
ta’minladi. Shuningdek, Rishton tumani 
va Yaponiyaning Maydzuru shahri 
o‘rtasida imzolangan memorandumga 
ko‘ra, rishtonlik 5 nafar qiz hamda 
3 nafar o‘g‘il Maydzuru shahrida 
joylashgan nufuzli bilim dargohlarida 
imtiyozli tarzda o‘qishni davom 
ettirmoqda.

Yaqinda Yaponiya nashrlarida 
Maydzuru shahrida tahsil olayotgan 
rishtonlik yoshlar haqida maqolalar chop 
etildi. Ularda ushbu o‘g‘il-qizlarning shu 
darajaga yetishida yapon maktabining 
o‘rni beqiyos bo‘lgani haqida aytib 
o‘tilgan. 

Shu bilan birga, joriy yilda Farg‘onaga 
kelgan Yaponiyaning O‘zbekistondagi 
Favqulodda va muxtor elchisi Yoshinori 
Fudjiyamu tashrif dasturi doirasida 
viloyat hokimi Xayrullo Bozorov bilan 

uchrashdi. Muloqotda keyingi yillarda 
jadal rivojlanayotgan ikki davlat 
munosabatlari O‘zbekiston Prezidenti 
Shavkat Mirziyoyevning 2019-yili 
Yaponiyaga rasmiy tashrifidan so‘ng 
yangi bosqichga ko‘tarilgani e’tirof etildi. 

Tashrif doirasida erishilgan 
kelishuvlar natijasida bugungi kunda 
Rishton tumanida Yaponiyaning 
Maydzuru shahri bilan hamkorlikda 
umumiy qiymati 2 million dollarlik 
ikkita zamonaviy issiqxona majmuasini 
yaratish bo‘yicha tajriba hamda choy 
plantatsiyasini tashkil etish loyihalari 
ustida ish olib borilmoqda. 

O‘z navbatida, Yoshinori Fudjiyamu 
shu kungacha uch ming nafardan ortiq 
yoshlar ta’lim olgan yapon tili markazi 
bilan ham tanishdi. Uchrashuvda 
maktab faoliyatini yanada kengaytirish, 
uni zamonaviy o‘quv jihozlari bilan 
ta’minlash, o‘quvchilarni yapon tiliga 
o‘qitish bilan bir qatorda Yaponiya 
talablariga mos shaklda yapon 
mutaxassislari tomonidan kasb-hunarga 
o‘qitishni tashkil etish yuzasidan o‘zaro 
fikr almashildi. 

Ta’lim va taraqqiyot

Farg‘ona viloyatining Rishton 
tumanidagi Rishton — Yaponiya 
madaniy-iqtisodiy aloqalar markazi 
qoshida faoliyat ko‘rsatayotgan 
“Noriko-Gakkyu” yapon tilini o‘qitish 
maktabi tashkil etilganiga 22 yil 
bo‘ldi. 

Maktabda viloyatning Qo‘qon 
va Farg‘ona shaharlari, Oltiariq, 
Furqat, Bag‘dod, Quva, Toshloq va 
Rishton tumanlari, qo‘shni Andijon 
va Namangan viloyatlaridan kelib 
o‘qigan 300 nafarga yaqin yigit-
qizlar ayni paytda Yaponiyadagi turli 
oliygohlarda ta’lim olib, mutaxassis 
sifatida Kunchiqar yurtdagi 
nufuzli kompaniyalarda faoliyat 
ko‘rsatmoqda. 

Muxtasar aytganda, ikki davlat o‘rtasidagi do‘stona munosabatlar negizida yaqin 
istiqbolda yapon tili maktabi faoliyatining yanada ravnaq topishi uchun barcha im-
koniyat mavjud. Demak, mushtarak maqsadlar yo‘lida izchil sa’y-harakatlar aniq reja 
hamda dasturlar doirasida muvaffaqiyatli davom etishiga ishonamiz.

Takatoshi MIYAUCHI,
Rishton tumanidagi “Noriko-Gakkyu” yapon tilini 

o‘qitish maktabi o‘qituvchisi. 

MUSHTARAK MAQSADLARNING 
AMALIY NATIJASI


